
Navnîşan

Delal û Nalîn ku xwişkên hev 
in, tevî temenên xwe yên 
biçûk bi hunera karê destan 
kevneşopiyên xwe didomînin.
Hunerên destan ên ku bi ban-
dora pêşketinên teknolojiyê 
ber bi windabûnê ve diçin, ji 
aliyê zarokan ve ji nifşekî ve-
diguheze nifşekê din û ji nû 
vedigere. Delal Hac Yûsif û 
Nalîn Hac Yûsif ku xwişkên 
hev in û li bajarê Qamişloyê 
dimînin, bi temenê xwe yê 
biçûk kevneşopiyên xwe 
bi hunera destan re bêyî 
qezençkirinê bi derdora xwe 
re parve dikin. Delal û Nalîn 
têkîldarî hestên xwe yên ji bo 
hunera karê destan vegotin.

Di 11 saliya xwe de 
hunera xwe pêşxist

Delal Hac Yûsif ku bi hunera 
karê destan re mijûl dibe, da 
zanîn ku ew ji hunera karê des-
tan gelek hez dike û wiha pê de 
çû: “Ez ji vê hunerê gelek hez 
dikim, ji ber ku mirov dikare 
bi riya vê hunerê her tiştê ku 
bixwaze li gorî xwesteka dilê 
xwe biafirîne. Min ji temenê 11 
salî ve dest bi vê hunerê kir, 
niha jî temenê min 12 sale û 
ez didomînim. Destpêkê dema 
min dest bi vê hunera karê 
destan kir pir zehmet bû, heta 
ku min amûrek xemlandinê 
çêdikir ez diwestiyam. Ji ber ku 
morîkên min nebûn, hin cilên 
dayika min ji morîkan hebûn 
min ew divekirin û ji bo zaro-
kan dikir bazin û gustîlk. Lê 
bi piştgiriya malbata min, bi 
taybet dayika min û xwişka min 
hêdî hêdî min gavên pêşketî 
li hember vê hunerê avêtin.” 

Dixwaze hunera xwe 
mezintir bike

 
Delal da zanîn ku tiştên çêkirî 
yên bazaran ne gelek xweşik in, 
karê destan xweşikbûna wan 
cuda ne û wiha got: “Kesên ku 
diçin bazaran û tiştên çêkirî 
dikirin bila bizanibin ku karê 
destan xweşiktir e. Ez diçim 
refa 6’an, di demên navber de 
ez û xwişka xwe morîkan tînin 
û ji bo zarok û ciwanên taxa 
xwe dikin amûrên xemilandinê.

Karê destan ne tenê 
hunere, çanda kurdan e

Delal got ku ew dixwaze karê 
destan mezintir bibe û mirov 
jê hez bike.
Nalîn Hac Yûsif jî li ser hune-
ra xwe ya karê destan wiha 
axivî: “Ez diçim refa 4’an, ji 
9 saliya xwe ve min û xwiş-
ka xwe dest bi hunera karê 
destan kir. Ev huner rastî jî 
gelek xweş e û em gelek jê 
hez dikin. Me hin bi hin gavên 
pêşketî avêtin û hemû kesên 
ku karê me dibînin gelek pesnê 
me didin û jê hez dikin. Dema 
destpêkê me destpê kir heta 
ku me bazinek çêdikir em du 
rojan pê ve mijûl dibûn, lê niha 
em di rojekî de pênc bazinan 
çêdikin. Em bêyî qezencê hu-
nera xwe dikin, ji ber ku bi 
civakê re parve dikin.”
Nalîn anî ziman ku berî ku ev 
kar bibe huner, ji bo gelê Kurd 
çand û kevneşopî ye û got: “Ji 
ber wê jî em wek zarok divê 
hunera xwe winda nekin da 
ku nifş bi nifiş belav bibe. Ez 
ji tevahî jin, ciwan û zarokan 
dixwazim ku ji vê hunerê hez 
bikin û belav bikin.”

Zarokên Koma Şehîd Mervan 
a bajarê Dirbêsiyê bi qirikên 
xwe yên biçûk, bi afirîneriyeke 
balkêş tev li qada huner û stra-
nan bûye.
Navenda Çand û Hunerê ya 
bajarokê Qermanî yê bajarê 
Dirbêsiyê di 2019’an de hat 
vekirin. Ji komên ku li navendê 
hatine avakirin Koma Şehîd 
Mervan a stranan a zarokan 
e. Ew kom jî di aliyê stranan 
de bi pêş ket û bala şêniyên 
navçeyê kişand.
Koma Şehîd Mervan ji 8 za-
rokan ku temenên wan ji 12 
heta 14 saliyê ne, pêk tê. Ew 
fêrî stranên gelêrî û şoreşgerî 
dibin. Li kêlek wê jî li ser notê 
fêrî lêdana tembûr, keman û 
gelek amûrên din dibin.
Kom di mîhrîcanên muzîkê yên 
zarokan ên kantona Cizîrê de 
beşdar bûn. Her wiha di şahiyên 
dibistanan û şahiyên muzîkî 
de jî beşdar bûn û gelek xelat 

wergirtin.
Hemû endamên komê şagirtên 
dibistanê ne. Rêveberên na-
venda çandê û yên komê hewl 
didin di navbera bernameya 
dibistanê û ya perwerdeya 
komê de hevsengiyekê çêkin. 
Mamosteyê muzîkê yê Navenda 
Çand û Hunerê Aydil Ebdo got: 
“Em hewl didin ji bo zarokan 
di navbera perwerdeya muzîkê 
û pêkanîna erkên dibistanê de 
hevsengiyê çêkin. Ji bo wê jî 
piştî dewama dibistanê em za-
rokan perwerde dikin.”
Ebdo diyar kir ku zarok li gorî 

notê fêrî lêdana alavên mûzîkê 
dibin û fêrî stranbêjiyê dibin û 
got: “Armanca me gihandina 
zarokan di jîngeheke saxlem 
de ye da ku hunera resen nas 
bikin.”Yek ji endama Koma 
Şehîd Mervan Êlîn Ebdo hez-
kirina xwe ji hunera stranbêjî 
û fêrbûna xwe anî ziman û got: 
“Ev çanda me ye. Em hez dikin 
fêr bibin û baş nas bikin.”Êlîn 
Ebdo bang li zarokan kir ku 
berê xwe bidin Navenda Çand 
û Hunerê da ku behreyên xwe 
bi pêş bixin.

Zarokatî cîhaneke afrîneriyê yeBi hunera karê destan 
kevneşopiyên xwe didomînin

Ji 7 salî heyanî 70 
salî têdikoşin

Nehîr pale   

Komên xwendin û 
nirxandina pirtûkan

Kemal Necim

Girîngiya 
Meclisên Gel

Rohat Bulut

R-6

Pêwîste hilbijartin veguherin 
şahiya demokrasiyê

Ahmed Aktaş

Hîmdarê KNK’ê; 
Rêber Apo

Farûk Sakik

Devê min şewitiye:
- Ez tirsiyame; hatiye serê min; ez 
êdî newêrim xwe tevlî tiştên wisa 
bikim.
(Dema yekî derbarê tiştekî de zerer 
dîtibe, gava dîsa tiştekî wisa tê pêşiyê, 
hingê dibêje)
Devê yekî ji şîr şewitîbû pif dikir 
mast:
- Bi heman wateyê.
Devê me ji şîr şewitiye, em pif 
dikin mast:
- Bi heman wateyê.
Devê wî şkest:
- Pir tirsiya; bobelateke mezin hat 
serê wî.
Dilê min xwe berda: 
- Ez pir tirsiyam. 
)Dema mirov ji tiştekî, yan li ser tiştekî 
ditirse hingê tê gotin)

Dilê min çarkopal lê xist:  
- Ji tirsa kelecanê ez girtim. 
Dilê min çarpîne lê xist: 
- Bi heman wateyê.
Dûvê xwe kir qamçî:
- Ji tirsa baz da; reviya.
Fermana deveyê derket rûvî xwe 
veşart:
- Dema haya ti kesî ji yekî tinebe û 
ji xwe bitirse hingê tê gotin.
Fermana hîştiran hat rûviyan baz 
da:
- Bi heman wateyê.
Gur ji dûvê rep fêm dike:
- Kesên dema hêzê dibînin nû rastiyê 
qebûl dikin, ji bo wan tê gotin.  
Gur ser re baz daye:
- Pir tirsiyaye; bizdiyaye; çavtirsandî 
bûye.
)Dema yek ji tiştekî pir ditirse, 

çavtirsandî dibe jê re tê gotin)
Hêkên duzerik dikirin:
- Pir ditirsiya; bizdiyabû.
Hêkên hesinî dikirin: 
- Bi heman wateyê.
Hinavên wî qetiyan:
- Bi heman wateyê.
Izraîl bi çavê xwe dît:
- Pir tirsiya; ket xetereke mezin; hindik 
ma ku bimire.
Îşka wî vebû:
- Pir tirsiya; êdî nizaniya ka çi bike.
Ji mêranî ketiye:
- Pir tirsiyaye; ji desthilanîn ketiye; 
her tiştî qebûl dike; kesayet pê re 
nemaye.
Ji qûna xwe ditirse:
- Ji xwe bawer nake; newêrek e.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Navenda Nûçeyan

Navenda Nûçeyan HPC; PARAZVANA NIRX Û 
RÛMETA CIVAKÊ YE

Piştî destpêkirina Şoreşa 19’ê Tîrmehê û avakirina komîn û meclisan, ji bo parastin û rêxistinkirina 
civakê, Hêzên Parastina Civakê (HPC) di sala 2013’an de hat avakirin û di sala 2014’an de bi fermî hat 
ragihandin. Vê hêzê di nava xwe de hemû  pêkhateyên ku baweriya xwe bi pêwîstiya parastina rewa û 
avakirina civakeke azad û demokratîk tînin, hembêz kir. Ev hêz bi awayekî dildarî xebatên parastinê 
didin meşandin û bi  armanca parastina xak û gelê herêmê bi şev û roj di nava kar û xebatan de ye.R-6

Rêbertiya Konfederalîzma Demokratîk, 
di parêznameyên xwe de ol hîn berfireh û 
kûrtir nirxandiye. Dîsa em ji parêznameyên 
Rêbertî dizanin ku ew çiqas girîngiyê dide 
nasandina mirov û civakê.R-4

Girîng e nêzîkatiya Rêber Apo ya li ol û 
baweriyan baş bê fêhmkirin...(2)

Gelê Kurd di gel hemû astengî,êrîş û 
komployên navdewletî jî,di xeta Rêber Apo 
û şehîdan de 20’mîn sersala pêngava 1’ê 
pûşperê bi  pêngavên nû û biryardarîyeke 
ji pola ber serkeftinê ve dimeşin.R-5

Pêngava 1’ê Pûşperê,bingeha şoreşa 
Rojava ye!

Bajarê Minbicê di sala 2014`an de ji aliyê çeteyên DAIŞ`ê 
ve hatibû dagirkirin. Û di sala 2016`an de piştî zordariyeke 
mezin, bajêr bi destê QSD`ê, Meclisa leşkerî û Meclisa Sivîl 

ya Minbicê ji çeteyên DAIŞ`ê hat rizgarkirin û li şûna tarîtiyê 
ronahî belav bû.R-3

Minbic; ji tarîtiyê ber bi ronahiyê ve

Li Kurdistanê 
zimanê kurdî

Zimanê Kurdî bi rêjeyek 

mezin li her çar parçeyên 

Kurdistanê pê  tê axaftin. 

Hin parçeyên Kurdistanê 

weke Rojhilat û Bakûr, 

tevî zordarî û siyasetên 

pişaftinê ku li dijî zimanê 

kurdî tê meşandin, lê 

girêdana gel bi zimanê 

dayikê ve lawaz nabe.R-7

Rol û girîngiya 
jinê di civakê de
Jin di civakê de beşeke 
sereke ye û ew bi rola 
xwe rih dide civakê û 
wê temam dike. Ji ber 
ku jin dayik e, karker e, 
şervan e, jin nîvê civakê 
ye û nîvê din jî xwedî 
dike. Ji ber wê azadiya 
civakê ji azadiya jinê 
dest pê dike.R-2

Jin di serdema berê de bi gelek rolên 
giring radibû, di nava civakê de ça-
lak bû. Her wiha bi danîna zagon û 
rêdanan re, rola Jinê di civakê de 
mezin û pir hestyar e. Ji ber vê yekê 
kêmkirina di nirxê wê de dibe sede-
ma wendakirina civakê û wêrankirina 
malbatê. Di heman demê de jin di 
malbatê de bi gelek rolên giring ra-
dibe û malbatê bi rêve dibe.
 

Rolên jinê di civakê de

Rol û karê Jinê di civakê de pirin, 
yek jê di malbatê de Dayik e. Dayik 
rola herî giringe di jiyana Jinê de û 
xebatkareke bingehîne di avakirin û 
di pêşketina civakê de. Her wiha di 
malbatê de jin bi gelek rolên giring 
dilîze, jin hedan û tebata malbatê ye, 
piştgirya henasî û sozînê dide malbata 
xwe û nifşek xwedî sinc radike. Bi 
vî awayî civak sûdê ji vî nifşî digire 
û pêş dikeve. Di heman demê de 
jin zarokan xwedî dike û li ser bîr û 
baweriya jiyana civakî, geşepêdan û 
hêzê. Pirbûna hişyariyê li cem zarokan 
ji gelek hêlan ve avadike, çi çandî be 
yan olî be. Her wiha çanda rast di 
henase û dilê zarokan de avadike, 
da ku di pêşerojê de civak bi tevahî 

sûdê ji van zarokan bigre.

Jin hemû baran digre 
ser milê xwe

 Jin piştgiryê dide mêr jî û li gel wî 
disekine û pêre alîkare, jin di riya 
karê xwe yê ji dervî malê alîkariyê 
bi mêr re dike ji bo başkirina rewşa 
abûrî di malê de. Pêre dibe alîkar ji 
bo misogeriya jiyaneke abûrî û civakî 
ya guncaw. Her wiha jin barê malbatê 
digre ser milê xwe gava ku mêr ne 
amade be. Ji bilî vê yekê jin dikare 
di hemû qadên jiyanê de cihê xwe 
bigre. Niha jî jin li gelek welatên cîhanê 

dengê xwe dide û tevlî hilbijartina 
dibe û xwedî nêrîn û kesayeteke xurt 
e. Di heman demê de jin rola wê di 
hêza leşkerî de jî heye, jin îro mil bi 
mil li cem mêr di çeperên şer de cihê 
xwe digre, şer dike û bi gelek karên 
leşkerî heyanî asta fermandariya şer 
pêktîne. Jin rêveberiyê û zêrevaniyê 
dike ji ber vê yekê kêmkirina di maf û 
nirxên wê de, kêmanî dikeve civak û 
malbatê de. Di hem demê de alîkariya 
jinê û piştgiriya wê pêşketina nifş û 
civakê ye. 
 Jin di nav serdeman de xwedî rol û 
biryar bû, bi taybet di civaka xwezayî 
de ya ku mirovahî ji wir dest pêkir. 

Lê bi avakirina çînayetiyê re mêrê 
fenek xwest jinê ji hemû serde-
man dûrbêxe û bê bandor bihêle 
û pişaftinê li ser wê pêkbîne, lewra 
mêrê desthilatdar hizrên xwe li ser 
jinê da meşandin û xwest rola jinê 
di dîrokê de tune bike. Lê jin karî li 
hemberî hemû desthilatdariyên ku 
li ser hatî meşandin bê hêz nemîne 
û rola xwe biparêze.

Bi damezirandina saziyên jinan 
re qeyd û bend hatin şikandin

 Piştî şoreşa 19’ê Tîrmehê û ragihan-
dina sîstema Rêveberiya Xweser û 
projeya Netewa Demokratîk re, jin li 
hemberî hemû siyasetên ku li dijî wê 
dihatin meşandin têkoşîn kir û di hemû 
warên jiyanê de pêşketineke ber bi çav 
pêkanî. Piştî damezrandina navend 
û saziyên jinan qeyd û bendên li ser 
jinê hatin şikandin. Di civakê de jin 
rastî gelek binpêkirinan ji hêla civak, 
malbat, mêr û bavan ve dihat, hin jin 
dema rastî tûndiyê tên tu cih nîn e 
xwe bispêrinê, lewre weke desteya 
jinê bi taybetî ji bo doz û pirsgirêkên 
jinan bişopîne û çareseriyê jê re peyda 
bike, girîngî hebû ku navendek yan 
malek ji bo parastina jinan vebe ji 
bo pirsgirêkên wan çareser bike û 
xwedî li wan derkeve. 

Zimanê Kurdî bi rêjeyek mezin li her 
çar parçê Kurdistanê pê  tê axaftin. 
Hin parçeyên Kurdistanê weke Rojhilat 
û Bakûr zimanê Kurdî ber bi pişaftinê 
ve diçe. Ji ber zextên dagirkerên wekî 
Tirk û Îranê gelê Kurdistanê li wir ni-
karin zimanê xwe baxivin û çanda xwe 
bidin jiyan kirin.  Li Başûrê Kurdistanê 
jî herêma Behdînan û Hewlêr her çi 
qas jî PDK’ê  li  gor zagonên xwe 
perwerdê dide û polîtîkayek cûda 
dimeşîne jî, li wir beşên zanîngehan û  
peymangehan hene. Li herêma Soran 
wek herêma Silêmanîyê jî rêjeyek me-
zin zarok û ciwan û xwendakarên asta 
seretayî, navîn, amadeyî  û zanîngehan 
perwerdê bi zimanê kurdî dibînin. Li 
Rojavayê Kurdistanê jî Demê Rejîma 
Bees ti kesê ne dikarî behsê Kurdan 
bike û zimanê Kurdî baxiwe. Pîştî şo-
reşa Rojava ya 2011`an destpêkirî li 
alîyê zimanê dayîkî da jî pir pişkeftinên 
girîng çê bûn. Bi vekirinên dibistanên 
seretayî, navîn, zanîngeh û peyman-
gehan zarok û ciwanên Rojavayê 
Kurdistanê bi zimanê xwe mezin bûn 
bi çanda Kurdî hatin perwerde kirin.

Hewildana bişaftinê ya ser 
zimanê dayîkê li Bakurê 

Kurdistan`ê

Bakurê Kurdistanê di alîyê hejmara 
niştecîhan ve  parçeya Kurdistanê ya 
herî mezine. Nezî 45 mîlyon Kurd têda 
dijîn.  Ev jî dibe sedem kû zarave û 
devokên cuda yên zimanê Kurdî bê 
axiftin. Lê dewleta Tirk ti cara derfet 
ne daye kû zimanê Kurdî bibe zimanê 
fermi. Di van salên davî de bi polîtîkaya 
bişaftinê da li  Mêrdîn`ê Zanîngeha 
Artuklu bi zimanê Kurdî vekirin. Li 
zimanek nav welatîyan ev qas tê axif-
tin, hejmara mamosteyên Zanîngehê 
perwerde bidin asta tunebunê da 
bu.  Alîyek din jî jibo helandina zi-
man pêş bêxîne bi navê TRT Kurdî 
destpê weşanê kir. Zaraveyên li 
Bakurê Kurdistanê tên axiftin Zazakî 
yanî dimilkî û Kurmancî ye. Navenda 
Lêkolînên Sehayê ya Sosyo Polîtîkê 
rapora xwe ya lêkolînê ya bi sernavê 
“Li Tirkiyeyê asta bikaranîna zimanên 
derveyî zimanê tirkî û daxwaz û 
meylên ser zimanê dayikê” parve 
kir. Xebata lêkolînê di navbera 2-9’ê 
Gulanê de hatiye kirin û hezar û du sed 
û heftê şeş kes beşdar bûne. Lêkolîn li 
bajarên Amed, Stenbol, Enqere, Îzmîr, 
Kocaelî, Antalya, Dîlok, Çanakkale, 
Mêrsîn, Xarpêt, Mêrdîn, Riha, Wan, 
Êlih, Şirnex û Agiriyê hatiye kirin. 
Ji beşdaran ji sedî 60,7 zilam û ji sedî 
39,3 jî jin bûn. Ji sedî 61,1’ê beş-
daran dibistana amadehî, zanîngeh 
xwendine û ji sedî 20,1 jî perwerdeya 
lîsansê qedandine. 
Di çarçoveya lêkolînê de ji beşda-
ran zimanê wan ê dayikê/zarava hate 
pirsîn. Ji sedî 74’ê beşdara gotin 
“kurmancî”, ji sedî 11,9’an diyarkir ku  
“kirmanckî/zazakî” û ji sedî 5,3’yan jî 
gotin “kurmancî û kirmanckî.” Ji sedî 

8,8’an got suryanikî, ermenkî, erebî, 
gurciyî, çerkezî, lazî, rumû û osetî.
Li gel ku Tirkî zimanê wan ê dayikê 
nîne jî ji sedî 18,8’ê beşdaran gotin 
ku “Li male di nava malbatê de bi tirkî 
diaxivin. Beşdarên li malê û di nava 
malbatê de tirkî û zimanê dayikê bi 
kar tînin ji sedî 46 e. Dema bersivên 
heyî tên hesabkirin, ji sedî 64,8’ê beş-
daran li malên xwe bi tirkî diaxivin. 
Ji sedî 42,2’yî beşdaran gotin ku li 
malê/di nava malbatê de “her tim” bi 
tirkî diaxivin. Ji sedî 17,7’ê beşdaran 
gotin ku  li malê/di nava malbatê de 
zimanê xwe yê dayikê “kêm caran” 
bi kar tînin. Ji sedî 9,1’an jî gotin “Tu 
caran” bi kar nayînin. 
Li gorî daneyan; ji nîviyê kêmtirî 
beşdaran di malên xwe de zimanê 
dayikê zêde bi kar tînin. Ji sedî 46,3’yê 
beşdarên zilam gotin “her tim”; ji sedî 
35,9’ê beşdarên jin jî gotin “her tim” li 
malê bi zimanê dayikê diaxivin. Balkêş 
e ku rêjeya axaftina bi zimanê dayikê 
di nava jinan de kêm e. Ji beşdaran 
herî zêde koma sere her tim di navbe-
ra xwe de bi zimanê dayikê diaxivin. 
Balkêş e ku kesên bi ser temenê 65’ê 
re zimanê dayikê kêmtir bi kar tînin. 
Ji sedî 51,5’ê beşdarên ku digotin 
zimanê min ê dayikê “kurmancî” ye 
gotin ku li malê bi zimanên “kurmancî-
tirkî”, ji sedî 13,3’yan gotin “tirkî” tê 
axaftin. 
Ji sedî 27,6’ê beşdarên digotin zimanê 
min ê dayikê “kirmanckî” ye diyar 
kirin ku li malê bi zimanê “tirkî”, ji 
sedî 15,5’an jî gotin “kirmanckî-tirkî” 
diaxivin. 
Di heman demê de  ji her 10 kesên 
digotin zimanên wan ên dayikê cuda 
ne 7’an jê gotin ku zimanê wan ê 
“kolan/jiyana civakî” zimanê “tirkî” ye. 
Li gorî zayendê; li kolanê û di nava 
jiyana civakî de jin li gorî zilaman 
bêhtir bi “tirkî” diaxivin. 
Ji bo pirsa “Gelemperî li kolanê/di nava 
jiyana civakî de hûn herî zêde bi kîjan 
ziman/zaravayî diaxivin?” ji beşdarên 
zilam ji sedî 66,1’an got “tirkî” û ji 
sedî 31’an jî gotin “kurmancî.” 
Ji beşdarên jin ji sedî 80,5’an go-
tin “tirkî” û ji sedî 19,3’an gotin 
“kurmancî.”
Ji beşdaran pirsa “asta fêmkirin, axaf-
tin, xwendin û nivîsandinê” hate kirin. 
Ji sedî 21,9’î beşdaran gotin pir kêm 

an jî qet nizanin. Ji sedî 78,1’an gotin 
bi zimanê dayikê baş fêm dikin. 
Ji sedî 40,5’î beşdaran gotin pir kêm 
an jî qet nizanin bi zimanê dayikê 
biaxivin, ji sedî 50,9’an gotin qet ni-
zanin bixwînin û ji sedî 58,9’an jî got 
pir kêm an jî qet bi zimanê dayikên 
nizanin binivîsin. 
Dema zayenda didin berhev jî; di nava 
jinan de her ku temen dikeve fêmkirin, 
axaftin û nivîsandina bi zimanê dayikê 
kêmtir dibe. 
Ji beşdarên digotin bi zimanê dayikê 
pir kêm fêm dike an jî qet fêm nake 
pirsa “Hûn çima bi zimanê dayikê 
nizanin û fêm nakin?” hate kirin. Li 
gorî bersivan; ji sedî 38,6’ê beşdaran 
gotin “di nava malbatê de qet tu kes 
na axive yan jî malbata min hînî min 
nekir”, ji sedî 37,1’î beşdaran gotin 
“ji bo cihêkarî li min neyê kirin tenê 
zimanê fermî hînî min kirin.”Ji sedî 
38,7’ê beşdarên digotin bi zimanê 
dayikê pir kêm dizane yan jî qet ni-
zane bersiva “Ji ber ku bi zimanê 
dayikê baş nizanim û nikarim xwe baş 
bînim ziman”, ji sedî 33,9’î beşdaran 
gotin “Di nava malbata min de û li 
derdora min tu kes naaxive”, ji sedî 
24,2’yî beşdaran jî gotin “Dibistanan 
jî çavkaniyeke ez zimanê dayikê lê 
hîn bibim tune ye. 

Li Rojhilatê Kurdistanê, helwesta 
Rejîma Îranê li Dijî Zimanên 

Cuda ye

Rojhilatê Kurdistanê û îranê parçeyên 
mezin ya rêjeya duyamin ya Kurdistanê 
ye.Gor hejmarê nufusa gelê Kurd li vê 
derê gorî daneyên ne fermi 10 milyon 
welatî ne. Rojhilatê Kurdistanê Kurdên 
vê derê dijîn, bi rejeyek mezin zimanê 
dayîkî male  xweda di axifin. . Zarava 
gelê Rojhilata Kurdistanê tê axiftin` 
Soranî, Kelhurî, Kurmancî, Hewramî, 
Lekî Lorî û Zazakî ye.  Rejîma Îranê 
zimanê Kurdî Kirye lîsteya zimanên 
qedexe kirî daAstengî û qedexe-
yek mezin ser ziman tê meşandin. 
Mamosteyê Zimanê Kurdî Ferzad Ke-
manger li Sala 2006 jiber perwerda 
zimanê Kurdî veşartî dida zarokên 
Kurd bi îdda ya ` Dujminê Xwudê 
ye`` hat darvekirin.

Li Başûrê Kurdistanê Piştî rejîma 
Seddam Huseyîn Zimanê Kurdî 

pêş ket

Li Başûrê Kurdistan û Iraq`ê bi hejma-
rek ne fermi nezî 7 mîlyon Kurd dijîn. 
Piştî tekçûna rejîma bees`ê ya Sed-
dam Hûsên bi gelê Başûrê Kurdistanê 
şoreşek ava kirin û herêmek federal 
ya Kurdistanê ava bû. Yê ku  vek dest-
hilat ev herêm rê ve dibin rêxistinên 
PDK û YNK  ye. Li herêma bi navê 
Behdînan (Duhok, Zaxo û Hewlêr) ev 
herême ya bin desthilatî ya Partîya 
Demokratîk Kurdistan (PDK)` tê 
rêvebirin ê.  Herêma din ya bi navê 
Soran (Silêmanîyê, Ranya û Qeladiz) 
jî bi alîyê Yekîtîya Niştimanî Kurdis-
tan) tê rêvebirin. Bi alîyê ziman da 
Başurê Kurdistanê gelê kurd yê li 
we  dijîn di asta dibistana Seretayî 
û navîn de bi 2 zaravayên Kurdî tên 
perwerde kirin. Bi kurmancî û soranî. 
Li qampa Ş.Rûstem Cudî ya Mexmurê 
jî bi perwerdeya zimanê Kurdî ji alîyê 
desteya ziman ve tê dayîn.  Li Başurê 
Kurdistanê 4  Zanîngeh hene, di her du 
ziraveyên Başûrê Kurdistanê tê axiftin 
û perwerde tê dayîn. Navê zanîngeha 
wiha ne: Zanîngeha Koyê,Zanîngeha 
Silêmanîyê, Zanîngeha Duhokê 
, Zanîngeha Kurdistanê bi Nawê 
Silhedîn Eyubî Hewlêr`ê,  hene. 
Ziraveyên din yê ku Başûr tê axiftin  
Goranî, Lorî û Hewramî ye. Gorî zi-
manzan û Profesorê Beşa Zimanê 
Kurdî ya Duhokê Kamuran Berwarî 
bi perwerdekirina gelek şagirtên 
zanîngehê hene û gelek ji van jî bu 
xwedî erkên pir girîng asta Kurdistanê 
û derveyî welat.  

Rojavayê Kurdistanê, şoreş 
bû sedema pêşketina zimanê 

dayîkê

Rojavayê Kurdistanê bi navê din 
Başûrê piçuk parçêyê Kurdistanê yê 
herî piçuk e. Berî Şoreşa herême ava 
bibe, di alîyê rejîma bees ve hatibu 
dagirkirin.  Pîştî şoreşa bi pêşengîya  
gelên Bakur û Rojhilatê Surîyê dijîn da 
avabuyî pir deskeftîyên cuda jî hatin 
dest xwistin. Yêk ji van pêşkeftina 
jî di alîyê perwerdehîya zimanê 
Kurdî dabu. Li vê heremê zaraveya 
Kurmancî tê axiftin nava nîşteciha 
da. Devokên heremî yê cuda hene. 
Devokê Kobanî jira dibejin Berazî, 
Devokê Efrîne, Devokê Derîkê Koçerî 
û Beravî, Devokê li alîyê Qamişlo û 
Tirbespîyê jira dibejin aşîtî û devokê 
Xerbî.  Jibona zimanê dayîkê bibe 
zimanê perwerde pir kar û xebatê 
giran buha hat meşandin. Sala 2007 
jibo xebatê zimanê Kurdî bê meşan-
din Sazîya zimanê Kurdî (SZK) hate 
vekirin.  piştî sala 2011 bi fermi dest 
bi xebatên zimanê Kurdî hatîye kirin.  
Li asta seretayî da her bajarekê dibis-
tan hene. Bi navê Zanîngeha Rojava 
li Qamişlo Zanîngeha Şerq li Reqqa 
Zanîngeha Kobanê bi giştî sê zanîngeh 
hene. Derveyî vê jî bi alîkariya  Sazîya 
Zimanê Kurdî gelek peymangehên 
zimanê Kurdî tên vekirin.

Ayşa Silman/ Qamişlo
Argêş Gewda/Qamişlo

Rol û girîngiya jinê di civakê de

‘Li Rojavayê Kurdistanê jin aboriya xwe bi xwe ava dike’

 Jin di civakê de beşeke sereke ye û ew bi rola xwe rih dide civakê û wê temam dike. Ji ber ku jin dayik e, kar-
ker e, şervan e, jin nîvê civakê ye û nîvê din jî xwedî dike. Ji ber wê azadiya civakê ji azadiya jinê dest pê dike.

Berdevka Komîteya Aboriya Jinê 
ya Kongra Starê Gulistan Mûrad 
diyar kir ku armanca wan ji aboriya 
jinê ew e ku jinan ji sîstema ku li 
ser wan hatiye ferzkirin rizgar bikin 
û got, “Jin bi fikir û kesayeta xwe 
wê azad bibe û xwe bi xwe bi rê 
ve bibe.”

Kongra Star a Bakur û Rojhilatê 
Sûriyeyê xebatên xwe yên ji bo ji-
nan bênavber didomîne. Berdevka 
Komîteya Aboriya Jinê ya Kongra 
Starê Gulistan Mûrad nirxandina kar 
û xebatên xwe kir.
Gulistan Mûrad di despêka axaftina 
xwe de li ser wate û girîngîya aboriya 
jinan rawestiya û wiha got, “Komîteya 
Aborî jî komîteyeke sereke ya Kongra 
Stare. Gelek caran ji me tê pirsîn ku 
çima aboriya jinê heye. Jixwe aborî 
di bingeha xwe de erka jinê ye. Pey-
va aborî bi xwe jî bi latînî tê wateya 
debara malê yan jî zagonên malê. 
Ji dîrokê û heta niha ya ku aboriya 
malê ve mijûl dibe û bi rê ve dibe jin 
e. Lê di destpêkê de wateya aboriya 
civakê nedihate zanîn. Di despêkê 
de jî bi komkirina fêkî dest pê kir 
û paşê jî hêdî pêşketin çêbû û jinê 
çandinî jî derxist holê û pêşxistina. 
Civakbûyînê bi vî awayî dest pê kir û 
berhem derketin. Hêdî hêdî berhema 
çandîniyê ji pêdiviyên rojane zêdetir 
bû, ji bo wê jinê berhemên zêde ji bo 
pêşerojê rakirin da ku birçî nemînin. Ev 
çand heta roja îro jî berdewam dike.”

‘Jin û aborî bi hev re girêdayî ne’

Gulistan anî ziman ku zihniyeta ku 
zilam li ser jinê da meşandin aboriya 
jinê ji destê wê derxist û wiha domand: 
“Ji ber zihniyeta mêr jin di warê aborî 
de bê rol ma û bandoreke mezin li 
ser jinê kir. Lê bi saya şoreşa Rojava 
jinê cihê xwe di her qadê de girt. Yek 
ji wan qadan jî aborî ye û pêwîst bû 
ku jin tê de cih bigire û bi rêve bibe. 
Rêber Abdullah Ocalan tîne ziman 
ku jin û aborî ji hev nayên dûrxistin, 
ji ber ku aborî bi destê jinê hatiye 
avakirin û yê ku aboriyê pêş bixe û 
sererast bike jin e. Di xwezaya jinê de 
afirînerî heye û ti caran berjewendiyên 
kesayetî nafikire, hertim li derdora 
xwe civakê diafirîne.”

‘Aboriya jinê aboriyeke civakî û 
komînal e’

Gulistan anî ziman ku Komîtey Aboriya 
Jinê di sala 2015’an de hatiye ava 
kirin û wiha axivî: “Heta roja îro nêzî 
3000 jin cihê xwe di xebat û projeyên 
aboriya jin de digire. Her wiha kar û 

xebata aboriya jinê di bingeha xwe 
de li ser esasê koperatîfbûnê ye. Yek 
ji armancên aboriya jinê avakirina 
aboriyeke civakî û komînal e. Xebata 
koperatîfê xebateke hevbeş e, her 
kes bi hev re tê de kedê didin û çi 
berhem be jî dîsa bi hev re û wek-
hev tê belav kirin. Ji bo wê jî piranî 
projeyên me li ser esasê koperatîfê 
tê meşandin.”

Gelek jin berê xwe didin 
komîteya aboriyê

Di berdewamiya axaftina xwe de Gu-
listan wiha qala destpêka avakirina 
aboriyê kir: “Di destpêkê de xebata 
aboriya jinê bi çend jinan destpê kir. 
Lê bi perwerde, nîqaş û pêşketinên 
ku di civak û şoreşê de rûdane, gelek 
jinan berê xwe dan aboriya jinê û 
gelek ji wan niha di komîteyên jinan 
de cih digirin. Her jinekê xwe û der-
dora xwe û civakê bi rêxistin kir. Her 
wiha di aboriya jinê de jî xebata jinê 
tenê li ser esasê pêşxistina aboriya 
jinê nabe. Bi perwerde, civîn, nîqaş û 
serdanan gelek jin hatin birêxistinkirin. 
Niha gelek jin bi xwe berê xwe didin 
aboriya jinê, pêşniyar û nêrînên xwe 
jî ji bo pêşxistin û mezinkirina aboriya 
jin pêşkêş dikin.” 

Xebat bêhtir li ser çandiniyê ye

Berdevka Aboriya Jinê Gulistan da 
zanîn ku aboriya jinê li Rojavayê 

Kurdistanê ji bo jinê girîng e û wiha 
got: “Jineke aboriya wê nebe wê hertim 
ne azad be. Rêber Apo dibêje; ‘Bêkarî 
dijminek bi hêz e, li hember jinê’. Ji bo 
wê me xwest em bêkariya jinê yan jî 
mayîna wê ya di nav çar dîwaran de 
û tenê xizmetkirina mal û zarokan ji 
holê rakin. Eger jinek bêkar be wê di 
rêyên şaş re jî biçe ji bo wê aborî ji bo 
jinê û bi taybetî jî li Rojava pir girîng 
e. Xebeta me ya aboriya jinê zêdetir li 
ser çandiniyê ye. Çandinî karek dem 
dirêj e û bi axê re girêdanekê çêdike. 
Her wiha ji bo malbatê jî dibe moralek. 
Ji bilî çandiniyê projeyên bazirganî û 
pêşesazî jî hene. Lê dîsa jî bingeha 
xwe ji çandiniyê digire. Ji ber ku li vir 
karê sereke çandinî ye û herî zêde 
girîngiyê didin çandiniyê. Me di karê 
xwe de fikir û felsefeya Rêber Apo ji 
xwe re esas girtiye.”

‘Em ê ji hemû jinan re bibin ber-
siv’

Gulistan Mûrad axaftina xwe wiha bi 
dawî kir: “Zuhabûna beriya demekê 
çêbû bandoreke mezin li ser aboriyê 
û civakê kir. Ji bo ku ev dubare nebe 
hewldanên me hene, sal bi sal em 
gavên nû bavêjin û bi rêbazên nû 
çareser bikin. Da ku di salên pêş de 
dîsa bandorê li ser xebatên me neke. 
Em ê ji hemû jinan re bibin bersiv û 
wê jinek jî bêkar nemîne ku jin bi fikir 
û kesayeta xwe azad bibe û xwe bi 
xwe bi rê ve bibe.”ANF

Li Kurdistanê Zimanê Kurdî
Zimanê Kurdî zimanê gelê Kurde. Kurdistaniyên li Kurdistanê jîyan dikin zimanê 
Kurdî daxivin. Ser zimanê  Kurdî, di Kurdistanê da raportek  hat amadekirin.

Ji Pênûsa Jin
Ji 7 salî 
heyanî 
70 salî 

têdikoşin
Nehîr Pale

Rêber APO dema ku pirsgirêkên 
civakî di parêznameya Sosyolojiya 
Azadiyê de pênase dike, çareseriya 
wan jî datîne. Di parêznameyên 
xwe de bi hurgulî li ser rê û rêbazên 
çareseriyê radiweste. Projeya 
Rêveberiya Xweser ji bo hemû 
civakan guncav dibîne û pêşkêşî 
wan dike. Her wiha Şerê Gelê 
Şoreşgerî, parastina rewa û xwe 
parastin jî rêgezên bingehîn ên 
sîstema Rêveberiya Xweser in. Bê 
guman ev hemû jî bi têkoşînê dibe, 
eger civak têbikoşe wê bikaribe 
xwe biparêze, weke dîtir wê her 
tim ji aliyên hêzên dagirker ve 
werin qirkirin. Jin jî parçeyek ji 
vê civakê ye û eger tênekoşe wê 
nikaribe li hemberî zayendperestiyê 
xwe biparêz e. Tenê beşek ji civakê 
têbikoşin wê têrê neke ku sîstem 
were guhertin û dawî li dagirkeriyê 
were. 
Li Bakurê Kurdistanê dayîkên ku 
temenê wan 70’î derbas dike niha 
di girtîgehên dewleta Tirk a dagir-
ker de ne. Girtina van dayîkan asta 
têkoşîn û berxwedaniya jina Kurd 
diyar dike. Têkoşîn û fedekariya 
dayîkan şoreşê zindî dike, rêça 
hemû jinên şoreşger û têkoşînvan 
dişopînin û dîroka jin dinivisîn in. 
Ev mînaka Şerê Gelê Şoreşgerî ye.  
Di çarçoveya Şerê Gelê Şoreşgerî 
de jinên Kurd li hemberî dagirke-
ran têdikoşin û li ber xwe didin. 
Civak xwedî bertek û helwest be 
heyanî ku bikaribe xwe ji qirkirinê 
biparêze. Mîna Rêber APO gotî ji 
7 salî heyanî 70’î salî divê her kes 
bixebite. Dayîka Mekbûla Ozer 
û dayîka Henîfe Arselan niha di 
girtîgehên dewleta Tirk a dagirker 
de ne, dayîkên Şemiyê ev bûye 
29 sal ku daxwaza edaletê dikin, 
dayîka Emîne Şenyeşar ev 115 roj 
in çalakiya xwe berdewam dike 
û têkoşîna edaletê dike, girtiyên 
siyasî yên jin ev 184 roj in li dijî 
tecrîda giran a li ser Rêber APO 
dest bi çalakiyê kirine, dernakevin 
dadgeha Tirkiyê û têkiliya xwe bi 
malbatên xwe re qut kirine.
Dewleta Tirk a dagirker bi girtina 
van dayîkan re dixwaze dest bavêje 
nirxên manewî yên gelê Kurd û 
têkoşîna wan lewaz bike. Ew li 
gel xwe fêm dikin ku hîna gelê 
Kurd jinê namûs dibîne û dema 
van dayîkan dixin girtîgehê de wê 
bikaribin têkoşîna gelê Kurd lawaz 
bixin. Ji ber wê yekê hewl didin 
ku şerekî taybet ê giran li ser gelê 
Kurd û jina Kurd bidin meşandin. 
Gelo dewleta şerê taybet a Tirk ji 
bîr kiriye ku di hemû şoreşan de 
jina Kurd têkoşiyaye û li hemberî 
dagirkeran serî netewandiye. Jina 
Kurd fêr nebûye ku li hemberî da-
girkeran teslîm bibe û lawaz bikeve. 
Ev çand û kevneşopî bi sala ye ku 
berdewam dike û wê bi dawî nebe. 
Bi şerê taybet, girtin û darvekirinê 
hewl didin ku dawî li vî ruhî bînin, 
lê naghîjin encamê. Ew çiqasî êrîş 
dikin û dixwazin jinê biperçiqînin 
nikarin bighîjin armanca xwe.
Di Şerê Gelê Şoreşgerî de jinê 
berpirsyartî rakiriye. Hemû jinan 
birêxistin dikin û perwerde dikin. 
Li hemberî kuştin û tûndiya li ser 
jinê bêdeng namînin, helwesta 
xwe diyar dikin û hesab dixwazin. 
Ji dewletê û polîsên wê natirsin. 
Dayîkên ku niha di girtîgehên 
Tirkiyê de ne hemû nexweşin, lê 
xwedî îradeyeke xurtin û li ber xwe 
didin.

Têbînî
Komên 

xwendin û 
nirxandina 
pirtûkan

Kemal Necim
Pir caran behsa mijara kêmxwendin 
û peydakirina pirtûkan tê kirin, her 
wiha ji ber kêmbûna rexnegiran û 
lawaziya tevgera rexneya wêjeyê, 
dahêner û nivîskar her gazinan dikin 
ku berhemên wan nayên nirxandin. 
Li gorî gelek gotûbêjan her wiha 
encamên gelek komxebatan ji bo 
derbaskirina van lawaziyan pêdivî 
bi proje û bernameyên demdirêj 
heye û ev lawazî bi gotarekê yan 
komxebatekê û di salekê yan du 
salan de çareser nabe.
Lê di vê navberê de carna hin 
çalakiyên sivik û hêsan û bibandor 
hene dikarin wê valahiyê heta astekê 
dagrin. Yek ji wan çalakiyan jî 
çalakiyên avakirina komên xwendin 
û nirxandina pirtûkan û lidarxistina 
rûniştinên xwendinê û nirxandinê 
ne, çi bi awayekî fîzîkî û çi serhêl 
(online). Komên ji çend kesan têne 
avakirin, di nav xwe de biryar didin 
ku di demên diyar de pirtûkekê 
bixwînin û paşê werin ba hev wê 
pirtûkê binirxînin û gotûbêj bikin.
Çalakiyên wiha rê li pêşiya pir 
encamên erênî vedikin, yek jê dê 
pirtûk û berhemên nivîskaran di nav 
beşeke xwêneran de bêne belav kirin 
û kirîn, her wiha dê der barê navero-
ka berheman de jî nêrînên cuda der-
kevin ku yê nivîskar jî dikare sûdê ji 
wan nêrînan bigire. Ji bilî wilo jî pir 
sûd û mifaya van rûniştinan hene.
Komên xwendin û nirxandina 
pirtûkan dibin alîkar ku yên beşdar 
di der barê gelek babet û mijarên 
cihêreng de agahdar bibin û derfet 
çêdibe ku endamên komê pirtûkekê 
hilbijêrin ku di rûniştina pêş de 
were nirxandin, û di vê atmosferê de 
mirov pêrgî mijarên cihêreng dibe. 
Her wiha ev çalakî dihêle ku asta 
têgihiştina mijaran bilindtir bibe. Li 
aliyekî din ev komên xwendinê dibin 
alîkar ji bo pêşvebirina jêhatîbûna 
axaftina li pêşberî xelkê, ji ber ku 
yên beşdar dê der barê naveroka 
pirtûkê de nêrîna xwe bêjin, ev jî dê 
bibe alîkar ku huner û karîna xwe ya 
axaftinê pêş bixe. Komên xwendinê 
derfeteke mezin ji bo naskirina 
kesên nû û avakirina hevaltiyan 
û pêşxistina asta têgihiştina mija-
ran vedike, çiqas rêjeya xwendinê 
bilindtir bibe, ew qas asta têgihîştina  
gelek tiştan mezintir dibe. Ji xwe 
bi axaftin û guhdarkirinê ferhenga 
ziman ya kesane fereh û dewlemend 
dibe, û di komên xwendinê de  mirov 
dikarin peyvên cihêreng ên ku ji hêla 
endaman ve têne bikaranîn fêr bibin.
Xebatên komên xwendin û 
nirxandinê weke hemû xebatên din 
pêwîste bi rêkûpêk bêne lidarxistin, 
pêwîste endamên koman bijarte 
bin, bijartina pirtûkan jî pêwîste 
bi hostayî be. Lewma ev xebat bi 
hewildanên kesane tenê pêk nayê, 
eger bibe jî dê demeke dirêj berde-
wam neke. Pêwîst e saziyên têkildar 
yên çandî û rewşenbîrî xwedî li van 
xebatan derkevin. Ji ber ku pêwîste 
derfetên diravî yên kirîn û peydaki-
rina pirtûkan hebe, her wiha pêwîste 
ji bo rûniştinan cihên guncaw bêne 
peydakirin û eger çalakî bi awayekî 
serhêl be jî pêwîste alavên wê bêne 
peydakirin. Ev xebat dikarin di 
nava gelek beşên xwêneran de bêne 
lidarxistin bi taybet nifşên ciwan û 
xwendekarên dibistan û zanîngehan, 
her wiha pir girîng e ku ev komên 
xwendin û nirxandinê di rêjeya pêşî 
de guh bidin berhemên nivîskarên 
xwecihî.

Parastina civakî hêza ku nirxên 
civakê diparêze

Piştî destpêkirina Şoreşa 19’ê Tîrmehê û avakirina komîn û meclisan, ji bo parastin û rêxistinkirina 
civakê, Hêzên Parastina Civakê (HPC) di sala 2013’an de hat avakirin û di sala 2014’an de bi fermî hat 
ragihandin. Vê hêzê di nava xwe de hemû  pêkhateyên ku baweriya xwe bi pêwîstiya parastina rewa û 
avakirina civakeke azad û demokratîk tînin, hembêz kir. Ev hêz bi awayekî dildarî xebatên parastinê 
didin meşandin û bi  armanca parastina xak û gelê herêmê bi şev û roj di nava kar û xebatan de ye.

Şerê taybet bi gelek rêbazan tê 
meşandin û (şerê psîkolojîk, şerê 
sar, şerê nerim, şûştina mêjî û hwd) 
digre nava xwe. Dema gotina şer tê 
gotin şidet, dijwarî û kuştin tê bîra 
mirov. Lê şerê taybet berûvajî wê 
ye, li rex şidetê û dijwariya fîzîkî 
her rêbaz tê bikaranîn ji bona ku 
kes û civak were parçe kirin û bê 
parastin bimîne. Şerê taybet civakê 
dike di nava xeflet û rewşeke ku 
ew xwe nizane ku çi jiyan dike û 
ne di wê ferqê deye ku çi li ser 
tê meşandin û xwe bi çi rengî ji 
rewşa ku tê de jiyan dike derbêxe. 
Ji ber wê gelek caran ew bixwe 
dibe amûrê xizmeta armancên 
dijmin. Dîroka pêkanîna rêbazên 
şerê taybet ne nû ye. Lewra şerê 
li hemberî xistina mêjî û kolekirina 
mirov, xwediyê dîrokeke kevnar 
e. Lê ev şer rêbaz û şêwazên 
xwe li gorî merc û rewşên heyî 
diguherîne.
Li Rojavayê Kurdistanê, ji bo ci-
vak parastina nirxên xwe yên wek 
nasname û çandê bike, rêbaza 
pergala parastina cewherî pêş xis-
tiye. Pêkhateyên Bakur û Rojhilatê 
Sûriyê ev pergal pêş xistin ku êdî 
bûye saziyeke hevgirtî. Ev hevgir-
tin ji taxê bigre heya eniyên şer 
li dijî êrişên derve û yên çeteyan 
disekine.
Pergala parastina li Rojavayê 
Kurdsitanê bi sazûmaniya xwe 
ya tijî û dagirtî di her qadan de 
tê naskirin, mîna şaneyek ku xwe 
di meclis û saziyên civakî de pêş 
xist û ava kir. Şêniyên herêmê ji ber 
mercên şer pêwîstî bi parastinekê 
xweser a bi îradeya xwe dîtin. 
Hêzên Parastina Civakî (HPC) Li 
gorî têgeha civakî ya li Rojava, 
parastina cewherî, beriya her tiştî 
zanist û helwetsa civakî ye dema 
ku girêdayî mijara hebûn, nasname 
û çand di xeteriyê de be. Ji ber vê 
yekê di rewşên wiha de parastina 
girîng û pîroz e û ji hemû ferdên 
civakî jin, zilman, ciwan û temem 
mezinan tê xwestin.
Di demekê de ku şênî li herêmên 
Sûriyê têne koçberkirin, kuştin û 
qirkirin ji aliyê komên çeteyan û 
hêzên navdewletî û herêmê ve, 
gelê Rojavayê Kurdistanê û Bakurê 
Sûriyê sîstema xwe ya parastinê li 
tax, gund û bajaran de xurt kirin û 
yekîneyên xwe yên parastinê an 
ku Hêzên Parastina Civakî (HPC) 
hate avakirin.
Di vê çarçoveyê de Rêveberiya 
HPC a jin ya Bakûr û Rojhilatê 
Sûriyê Zeyineb Efrîn ji Rojnemeya 
me re axivî.

Zeyneb Efrîn bal kişand ser Şerê 
Gelê Şoreşgerî û parastina civakê 
li hemberî şerê taybet û wiha got: 
“Li hemberî êrişên dewleta Tirk a 
dagirker, şerê taybet, şerê leşkerî 
û şerê aporî ku li ser civakê zexte-
ke mezin dide çêkirin, zanebûna 
civakê,  pêşxistin û rêxistinkirina 
wê bersiva herî xurte.  Herwiha 
ji bo têkbirina dagirkeran şerê 
gelê şoreşgerê çareya bingehîn 
e. Tenê bi riya vî şerê civak dikare 
şoreş û hebûna xwe biparêze. Di 
heman demê de heya astekî bi-
lind civak gihîştiye wê rastiyê ku 
civakeke şoreşger çawaye, çawa 
tevbiger, li hemberî êrişan xwe 
çawa biparêze û şoreşa xwe de-
wam û serbixe. Em dikarin bêjin 
ku gelê herêma Bakur û Rojhilatê 
Suriyê êdî rastiya xwe, îdolojî û 
îradeya xwe naskiriya û hatiye bi 
rêxistin kirin û bi armanca xwe 
ve hatiya girêdan. Dema ku em 
behsa şerê gelê şoreşgerî dikin, 
yek ji mijarên wê rastiya dijminê 
xwe naskirine, her wiha civaka me 
jî bi rêbaz û tevgera xwe ya şerê 
gelê şoreşgerî wê bi ser bikeve.”

Parastina civakê

Zeyneb di berdewamiya axaftina 
xwe de wiha got: “Parastin bingiha 
şerê gelê şoreşgerî ye, ji ber vê 
yekê pêşketina mafê parastinê di 
hundirê civakê de mijarekî perwer-
de, xwe avakirine û tekoşîna xwe 
pêşxistin e. Parstin di milê apborî 
de ku civak çawa aboriya xwe bi 
parêze û pêşbixe, di heman demê 
de civaka ku bi xwe bi xwe abo-
riya xwe biparêze û bi rêve bibe, 
ev hemî mijarên perwerdekirinê 
ye. Li ser vê bingihê pêşxistine 
zanista civakê pêwîste li pêş be û 
bi rihê komînal tevbigerin. Paras-
tina civakê wê çawa pêşbikeve, 
bi xwezayê re û zindîkirina wê, 
yanî ez parastin wekî xerîzeyekî 
dibînim, destpêkê parastin ji aliyê 
fikirî de pêwîste were pêşxistin, ji 
ber ku bingihê parastinê di fikir de 
ye, eger fikir pêşnekeve, parastin 
jî wê lawaz be. Da ku serkeftinên 
mezintir di şoreşa me de were 
bidestxistin, pêwîste em ji aliyê 
fikir de pêşbixin û xwe û dijminê 

xwe nasbikin.”

‘Parastin erkekî exlaqî ye’

Zeyneb diyar kir ku ji têkbirina 
şerê taybet di civakê de, pêwîstî 
bi naskirina rastiya kaptelîzimê 
heye û wiha got: “Di hemû civa-
kan de ku şerê taybet li ser wan 
tê meşandin, pêwîste sîstema 
kaptelîzimê û rastiya wê were nas-
kirin, ji ber ku bandora herî neyinî 
li ser civakê dike ew e sîstema 
kaptelîzimê ye. Şerê taybet bi 
hemû rêbazan êrişê civakê dike, 
ji aliyê exlaqî, madeyên hişbir û di 
nava civakê de belavkirin, civak ji 
hevdû qutkirin û hwd. Eger civak 
rastiya şerê taybet nasbike wê li 
hemberî wê mekanîzama xwe ya 

parastinê pêşbixe. Ji wiha zêdetir 
perwerde di civakê de were dîtin 
û li hemberî wê yekîtiya xwe ya 
civakî pêşbixîne. Parastin erkekî 
exlaqiye û pêwîste her kes xwe 
berpisiyarî civaka xwe bibîne. 
Ji ber wê yekê Rêber Abdullah 
Ocalan parastina rewa pêşxistiya. 
Parastina cewherî; çandeke wiha 
ye ku gel bi xwe re biyanîbûne 
winda kirine. Di civakan de çan-
da parastina cewherî pêşxistin, di 
asta herî bingehîn de pirsgirêkeke 
azadî û hebûne civakekê ye. Gel 
û civakên ku dixwazin bigihên 
sîstemeke demokratîk, destpêkê 
bi pêşxistina çanda parastina 
cewherî, divê bikaribin cewhera 
hebûn û azadiya xwe fêm bikin. 
Bikaribin hêza parastin û xwey-
kirina wê nîşan bidin. Di vê warî 
de parastina cewherî, di bingeh 
de karê hişmendî, rêxistinbûn û 
çalakiyê ye. Hişmendiya xwebûnê, 
hişmendiya parastina xwe bi xwe 
ye.”
Zeyneb da zanîn ku parastina 
cewherî, îfadeya giran ya siyaseta 
demokratîk û polîtîkaya ewlekarî 
ya civaka exlaqî û polîtîk e û 
wiha domand: “Şaxa parastina 
cewherî, ji bo civakan ne tenê 

pêkhateyeke parastineke leşkerî 
ye. Bi pêkhateyên parastina nas-
name, pêkanîna polîtîkkirinê û 
pêkanîna demokratîkkirinê ve di 
nav hev de ye. Parastina cewherî 
xwe disipêre civaka bi rêxistinî. 
Civaka rêxistinî civaka ku herî baş 
parastina xwe ya cewherî dike ye. 
Di hemû civakan de parastina 
cewherî ji bo parastina hebûna 
xwe, di fikir de xwe pêşxistiye. Li 
hemberî êrişên înkar û îmha yê 
dewleta Tirk ku di hemû deman 
de yê herî bêmirovî ye, parasti-
na cewherî ku di 15’ê Tebaxê ya 
1984’an jî di dîroka Kurdistanê de 
weke parastina cewherî ya herî 
rêxistinî û herî pîroz di dîrokê de 
cihê xwe girtiye.”
 

Li hemberî tevahî êrişan 
parastina cewherî li pêşe

Rêveberiya HPC-Jin ya herêma 
Bakûr û Rojhilatê Suriyê Zeyneb 
Efrîn di dawiya axaftina xwe de 
wiha got: “Ji her demê zêdetir 
pêwîstiya asta rêxistinbûyîna paras-
tina cewherî ya gelên Kurdistanê 
bi aktîf û bi hêz tevbigerin. Gelê 
me jiyana xwe bi modela xwe-
seriya demokratîk ve; di şaxên 
aborî, siyasî, çandî, leşkerî û di 
hemû şaxên din de rêxistin dike. 
Dewleta Tirk qebûlkirina statu-
ya me a xweseriya demokratîk li 
aliyekî ji bo ku li ser Kurdistanê 
sîstemê xwe yê înkar û îmhayê 
berdewam bike, di pêkanîna her 
cure tundî û zilmê de bi israr e. Li 
hemberî vê rewşê gelê me xwedî 
mafê bi rêxistinkirina parastina 
xwe ya cewherî di her astî de 
berjewendiyên Kurdistana Xweser 
ya Demokratîk bi awayeke herî aktîf 
e. Her wiha em wekî jinên Kurd, 
bi felsefeya sosyolojiya azadiyê, 
bi pergala me ya konfederal, bi 
sazîbûnên çekdarî yên parastina 
cewherî, em dinyayê diguherînin, 
serdema xwe xweşik dikin û jiyana 
azad birêxistin dikin.”

Minbic; ji tarîtiyê ber bi ronahiyê ve
Bajarê Minbicê di sala 2014`an de ji aliyê çeteyên DAIŞ`ê ve hatibû dagirkirin. Û di sala 2016`an de piştî zordariyeke mezin, bajêr 
bi destê QSD`ê, Meclisa leşkerî û Mecilsa Sivîl ya Minbicê ji çeteyên DAIŞ`ê hat rizgarkirin û li şûna tarîtiyê ronahî belav bû.

Minbic beriya êrişên DAIŞ`ê ew-
qas nedihat nasîn. Lê ev bajarê 
xwedawenda herî nav û deng a 
Sûriyê ye, bereketê û parazvana 
Firatê ye. Her çiqasî xwestin ew 
çanda xwedawenda li bajar bi rêya 
pişaftin, êriş û dagirkeriyê tune bi-
kin, lê piştî pêngava rizgarkirinê ew 
rih di tililî û şewitandina çerşefên 
reş de derket holê. Ev bajar di 
qonaxên herî xeter de derbas bûye. 
Ya girîng li dijî hemû serdestan, 
bêtarên suriştî li ber xwe da ye.
 
Stratejiya Cografî ya Minbicê

Minbic yek ji bajarên aborî yên 
Sûriyê ye. Bajarê Minbicê ku li 
ser rêya M4`e, bajarên weke Efrîn, 
Şehba, Haleb, Raqa, Kobanê, Teb-
qa, Cerablûs û Babê bi hev girê 
dide. 25 km Rojavayê çemê Firatê, 
75 km dûrî bajarê Helebê ye, 40 
km li Başûrê Cerablûsê ye, 65 
km li Rojhilatê Kobanê, 45 km jî 
li Rojavayê Babê û 40 km jî dûrî 
sînorê Tirkiyê ye. Ji aliyê Bakur ve 
nêzî çemê Sacûr, ji aliyê Başûr ve jî 
nêzî çemê Ebû Qelqel e ku ev her 
du çem li çemê Firatê bi dawî dibin. 
Rûpîvana Minbicê û gundewarê 
derdorê hezar û 295 km çargoşe 
ye. Berê ji aliyê îdarî ve, Minbic 
girêdayî parêzgeha Helebê bû û 
navenda wê bajarê Minbicê bû. 
554 gund girêdayî bajar in ku bajar 
ji navçeyên Xebsa, Meskenê, Ebû 
Qelqel û Ebû Kehf pêk tê.
Bi awayekî sereke, niştecihên 
Minbicê û gundewarê wê, deba-
ra xwe bi çandina genim, sebze 
û daran dikin. Hinek ji wan jî di 
karên bazirganiyê de kar dikin. Du 
deriyên bazirganiyê bi nave Um 
Cilûd (Hîmran) û On Dadat ku di 
navbera Minbic û Cerablûsa de 
ne hene. Ev derî, li gor xwestekên 
dewleta Tirk a dagirker û çeteyên 
girêdayî wê tê vekirin û girtin.

Dîroka avabûna bajarê Minbic

Berê navê paytexta Firatê ya 
Sûriyê li Minbicê dihat kirin. Minbic, 
ji kevintirîn bajarên Rojhilata Navîn 
û cîhanê ye ku tê texmînkirin di 
B.Z. sedsala 12`emîn de ji aliyê 
bawermendên Atargatîs bajar hati-
ye avakirin. Li gorî hinek belgeyan, 
dîroka bajar heta 5 hezar salan 
diçe. Di vî bajarê kevnar de, gelek 
hêzên wekî Roma, Sasanî, Memluk, 
Makedon, Abasî, Fatimî, Eyûbî, 
Mogol, Osmanî û Fransiyan serwer 
bûne. Her hêza ku serwerî kiriye, 
navê bajêr jî li gor xwe guhertine. 
Herî dawî jî Minbic ku bi zimanê 
Suryanî tê wateya kaniya diherikê. 

Herwiha di sedsala sêyemîn de 
paytexta herêma Firatê bû û ji 
mezintirîn bajarên Sûriyê ye.

 
Minbic bû armanca gelek 

desthilatdaran

Bajarê Minbicê ji ber girîngiya xwe 
di dîroka de, bû armanca gelek 
hêz û împeratoriyan. Di dirêjahiya 
dîrokê de, çend caran di wêraneke 
tam an jî beşî de derbas bûye. Ne 
tenê beriya zayînê û piştî zayînê 
rewşa bajarê Minbicê ji aliyê dest-
hilatdaran ve dihat dagirkirin. Ev 
bajarê ku her rastî pişaftin, êriş, 
desthiladariyê hatiye. Di serde-
ma Osmanî û rejîma Baas de jî 
hikûm li ser gel hatiye ferzkirin ku 
hewldana guhertina demografiya 
herêmê pêk anîne.

Polîtîkaya pişaftinê 

Li bajarê Minbicê gelek eşîrên 
ereb û kurdan hene. Li Minbicê 
gelê Kurd gelê herî kevn û re-
sen e. Eşîra kurdan a herî kevn 
li Minbicê, Mala Betran û Mala 
Mistefa Memo ne. Zêdetirî 30 
eşîrên ereban hene û gelek şaxê 
wan hene. Bi destpêkirina sala 
2000`î re, rejîma Baasê hewl da 
eşîrên bajêr parçe bike, ev yek 
bi rêya derxistina nakokiyan di 
navbera wan de pêk hat. Beriya 
şerê navxweyî yê Sûriyeyê nifûsa 
Minbicê 90 hezar bû. Beriya Kem-
bera Ereban jî zêdetir Çerkes lê 
dijiyan. Lê di encama polîtîkayên 
pişaftin û veguherandina demog-
rafiye de, weke hemû bajarên 
kurdan, Minbic jî wergerandine 
bajarê ereban. Di sala 2011’an 
de beriya şer dest pê bike nifûsa 
vî bajarî ji sedî 68 Ereb, ji sedî 25 
Kurd, ji sedî 5 Tirkmen, ji sedî 2 
jî Çerkes bû.

Bajarê xwedawendan ket dest 
dijminê mirovahiyê

Di sala 2011`an de gelên Rojhilata 
Navîn li hember desthilatdaran serî 
hilda û gelek dîktator li pey hev ha-
tin xistin. Çirûska ku li Tunisê vêket, 
li Cezayir, Misir, Libya, Yemen û 
Bahreynê belav bû. Û 15`ê Ada-
ra 2011’an de ev çirûsk gihiştibû 
Sûriyê. Komên opozîsyonê yên ku 
piştre teslîmî dewleta Tirk bûn, 
di 20`ê Tîrmeha 2012`an de bi 
navê tabûrên Artêşa Azad bajarê 
Minbicê ji rejîma Baasê girtin. Pişt-
re DAIŞ êrişî Minbicê kir û di 21`ê 
Çileya 2014`an de bajar dagir kir. 
Êdî bajarê xwedawendan ket dest 
dijminên mirovahiyê û bi taybet 
dijminê jinan.

Bi tevlîbûna 12 hezar 
şervanan pêngava Minbicê 

dest pê kir

Zedetirî 2 sal û nîvan bajarê Minbic 
ji aliyê çeteyên DAIŞ`ê hatibû da-
girkirin û di van salên dagirkeriyê 
de, hemû cûreyên îşkence, zilm, 
tecawûz, lêdan, kuştin, revan-
din, firotin û serjêkirin li ser gelê 
Minbicê hat meşandin. Êdî gelê 
di nav lapên van hovên serdemê 
bang li Meclisa Leşkerî ya Minbicê 
kirin ku werin bi hawara wan ve. Û 
zarokên şoreşê vê bangê bêbersiv 
nehiştin. Piştî serkeftina Kobanê 
Hêzên QSD`ê û Meclisa Leşkerî 
ya Minbicê dest bi amadekariyên 
rizgarkirina bajarê Minbicê kiribûn, 
lê bi awayekî veşartî dihat meşan-
din. Di 1`ê Hezîranê de Meclisa 
Leşkerî ya Minbicê li Bendava 
Tişrînê daxuyaniya pêngava rizgar-
kirina gundewar û bajarê Minbicê 
ragihandibû. Piştî daxuyaniyê 
bi tevlîbûna 12 hezar şervanan 
pêngav dest pê kir.

Pêngava Şehîd Feysel Ebû 
Leyla

Roja 2`ê Nîsana 2016`an yekemîn 
gava berbiçav hat avêtin ku 
destpêkê gundê Mistefa Hemdan 
(Mehşiyêt Şêx Ubêd) hat rizgar-
kirin. Şems El Şemal, Suwar Min-
bic (Şorşegerên Minbic), Îtifaqa 
Tûgayên Firat, Cindul Heremeyîn, 
Taburên Şehîdên Firat, Tabura 
El-Qewsî û Ketibetul Tirkman El-
Minbic (tabura Tirkmanên Minbicê) 
li ser bendava Tişrînê daxuyani-
yek dan û di bin navê “Meclisa 
Leşkerî ya Minbicê” de hêza xwe 
kirin yek. Fermandarê Taburên 
Şems El Şimal, Feysel Ebû Leyla 
roja 3`ê Hezîranê li eniya Tişrîn di 
encama teqîna guleyek hawanê 
di serê xwe de bi giranî birîndar 
bibû û 5`ê Hezîranê şehîd bû. 
Bi şehadeta Ebû Leyla re navê 
pêngavê vegeriya “Pêngava Şehîd 
Fermandar Feysel Ebû Leyla”. 
Hemû şervanan ji bo pêkanîna 
xeyalên Ebû Leyla û tolhildanê 
bi beşdarbûna 43 nunerên eşîr 
û kesayetên ji herêma Minbicê 
civînek  li dar xistin. Di encama 
civîna 3 saetan de ‘’Meclisa Sivîl 
a Minbicê’’ hat damezrandin.

Minbic ji bo çeteyan xwedî 
girîngiyek stratejîk bû

Çeteyan ji bo ku Minbic neyê riz-
garkirin hemû hewildanên xwe 
kirin. Gel wekî mertal bikaranîn, her 
cih kiribûn teqemenî. Ji ber Min-
bic ji bo çeteyan xwedî girîngiyek 
stratejîk bû. Ji sedî 95 çeteyên ku 

şer dikirin biyanî bûn û mejiyê şer 
ê DAIŞ`ê bûn. Piştî rizgarkirina 
Girê Spî, hemû têkiliyên DAIŞ û 
dewleta Tirk li ser Minbicê re ber-
dewam dikir. Pêdiviyên DAIŞ`ê ji 
Cerablûsê dihat Minbicê û ji vir 
diçû Heleb, Reqa û heta Mûsilê. 
Çeteyên biyanî yên di rêya Tirkiyê 
re dihatin, piranî li Minbicê bicih 
dibûn û rîya bêhinstendina DAIŞ a 
ku xwe bigihîne Tirkiye û Ewropa 
Minbic bû. Lewma weke biryargeha 
leşkerî ya Bakurê Helebê ya DAIŞ 
rol dilîst ku çeteyan navê “Cenet 
El Muhacirîn” bi Kurdî “Bihuşta 
Muhaciran” lê kiribûn.
Minbic wekî ku ji çeteyan re cihekî 
stratejîk û girîng bû heman demê ji 
bo Şoreşa 19`ê Tîrmehê û herêmê 
bi giştî jî xwedî girîngiyek mezin 
bû. Bi rizgarkirina bajar re rêya di 
navbera kantonên Kobanê û Efrînê 
jî wê bihata vekirin û dorpêça li 
ser Efrînê bihata şikandin.

Piştî 73 rojan jiyan zindî bû

Piştî berxwedana şervanan di roja 
73`yan de operasyona rizgarkiri-
na Minbicê mizgîniya ku herkes 
li bendê bû, hat. Keda nemirên 
şoreşê 12`ê Tebaxa 2016`an de 
bi temamî ji çeteyan hat paqijkirin. 
Mizginiya rizgarkirinê ji raya giştî 
re ji ber paqijkirina teqemeniyan 2 
rojan dereng ma ku di 15`ê Tebaxa 
2016`an de bi rêya daxuyaniyê 
rizgarkirina Minbic û deskeftiyekî 
din yên pakrewanan ji cîhanê re 
hate ragihandin. 

Bîlançoya rizgarkirinê

Di operasyonê de nêzîkî 300 gund 
û bajarok hatin rizgarkirin. 4 hezar 
û 180 çete hatin kuştin. 112 çete 
bi saxî dîl hatin girtin. Herwiha 
di tevahiya operasyonê de 264 
şervanên Kurd, Ereb û enternas-
yonal şehîd bûn. Di heman demê 
de ji destpêka operasyonê heta 
dawî ve zêdetirî 170 hezar sivil 
hatin rizgarkirin. Piştî ku çeperên 
parastinê hatin xurtkirin roja 23 
Tebaxa 2016`an yekîneyên YPG 
û YPJ’ê ji Minbicê vekişiyan. Êdî 
Meclisa Sivîl û gelê Minbicê bi hev 

re dest bi avakirina jiyana nû kir.

Gelê Minbicê sererastkirina 
wêraniya DAIŞ`ê kirin

Bi mizgîniya rizgarkirinê re êdî 
gelên bajar dest xwebirêxistinkirin 
û sererastkirina wêraniya DAIŞ`ê 
kirin. Gelên Minbicê di serî de 
Meclisa Sivî, meclisên gel ên 
gund û taxan, komîn, akademiyên 
perwerdeyê, rêxistina ciwanan, 
Mala Jin, Şaredarî, saziyên 
xizmetguzariyê û dadgeha gel 
ava kirin. Piştî rizgarkirinê, bajar 
ji gelek koçberan re jî bû wargeh. 
Bajar gelek koçberên ku ji herêmên 
di bin dagirkeriya dewleta Tirk û 
çeteyên girêdayî wê de û her wiha 
herêmên di bin serweriya hikumeta 
Şamê de jî himbêz dike. 2 kampên 
koçberan bi navê Kampa Rojhilat 
a Nû û Kampa Rojhilat a Kevin li 
gundê Rêsm El Ehmar yê girêdayî 
bajarê Minbicê hene. Ev kamp di 
sala 2017`an de hatine avakirin. 

Piştî rêzgarkirina DAIŞ`ê êdî 
dewleta Tirk dixwaze dagir 

bike

Ji rizgarkirinê heya niha ve dewleta 
Tirk a dagirker û çeteyên girêdayî 
wê ji barergehên leşkerên dewleta 
Tirk êrişan pêk tîne û êrişên wê 
berdewamin.  Tevî ku ev sûcên 
berçavê cîhanê tên kirin dewleta 
Tirk bêtirs, vekirî dîsa gefên da-
girkirina herêma Minbicê dixwe. 
Çeteyên DAIŞ`ê ji sala 2014`an 
heyanî nîvê sala 2016`an ve bi 
hejmarên mezin xwe li ser sînorê di 
navbera Minbic û Tirkiyê de bi cih 
dikirin û giştî Minbic di bin kontrola 
DAIŞ`ê de bû. Di wê demê de tu 
helwesta tirkan derbarê Minbicê 
de çênebû. Lê piştî rizgarkirina 
Minbicê wekî “xeterî” li ser xwe 
dibîne. Ev tenê cihê pêkenokê ye 
ku ew çeteyên cîhanê kiribû nav 
metirsiyeke mezin dewleta Tirk re 
tu xeterî ava nekir, lê niha hebûna 
xweseriyê xeterî jê re ava dike. Lê 
gel di wê baweriyê de ye ku çawa 
DAIŞ li Minbicê hat şikandin wê 
dewleta Tirk jî tu carî biser nekeve.

Xwenasîn
Girîngiya 
Meclisên 

Gel
Rohat Bulut

Meclisên gel ên demokratîk çi îfade 
dike? Girîngiya meclisan ji bo 
civakê çi ye? Divê gel bi çi awayî 
di meclisan de cih bigire û di girtina 
biryaran de xwedî gotin be. Heke di 
girtina biryaran de nêrîn û erêkirina 
gel nebe ew nabe ku mirov bike aydê 
civakê. Ji bo civakeke demokratîk 
bê guman pêwîstî bi meclisên gel 
û rêveberiyek demokratîk heye. Di 
meclisên gel de pêwîste hemû beşên 
civakê hebe. Temsîliyeta reng û 
dengê her kesî ji bo rêveberiyeke 
demokratîk girînge û bi qasî bi 
hev re jiyanê pêwîst e. Lewma jî 
divê şêwazên cuda yên tevlîkirina 
rêveberiyê pêk were. Ya pêwîst 
dengdayîna gel, referandum, civînên 
gel, tevlîbûna meclisan û her wiha 
meclisên gund, navçe û bjaran divê 
yekpare be. Lewre di demokrasiyên 
rasteqînî de nabe her ferdekî civakê 
tenê di rewşeke mizextkariyê de be, 
divê di heman demê de hilberîner 
û di pozîsyoneke biryar girtinê de 
be. Her ferdê civakê dema di nav 
hilberînekê de be dê li wê derê çare-
seriyeke girîng derkeve pêş. 
Di her kar û xebatan de kolektîvîzm 
şert e. Bi taybetî jî ji her beşên 
civakê xwe tevlîkirina kar û xebatan 
gelekî girîng e. Bi tevlîbûna gel, 
kesên di karên xwe de pispor, xwe 
di her kêliya kar û xebatan de dîtin 
dê rêveberiyên demokratîk bi hêz 
bike. Ji ber vê yekê hem di pêvajoya 
biryargirtinê de, di pêvajoya 
pêkanînê de serî li welatî û rêxistinên 
girseyî yên civakî dayîn gaveke 
jêveneger a pêkanîna tevlîbûn û 
tevlîkirina demokrasiyê ye. Ev him 
şertên demokrasiya rasteqînî ye 
û hem jî hêmanê jiyana bi hev re 
ye. Lewma jî nabe ku hemû ferdên 
civakê li ber çavan neyê girtin. 
Di hemû xebatên civakî de pêwîste 
civak xwe di nav de bibîn e. 
Heke civak xwe di mekanizmaya 
biryargirtinê de nebîne û xwe tevlî 
neke ew kar û xebat nabe ya civakê. 
Xwe tevlîkirina kar û biryargirtinê jî 
di meclisan re derbas dibe. Meclisên 
gel ên tax, gund, navçe, bajar û 
herêman nîşaneya rêveberiyeke 
civakî û demokratîk e. Lewma jî 
girîngdayîn û tevlîbûna meclisên gel 
girîng e. 
Ji hevserokên meclisan bigire 
heta rêveberê meclisan divê bi 
awayekî kolektîf xebatên xwe pêş 
bixin û civakê jî tevlî mekaniz-
ma biryargirtinê bikin. Xebateke 
serkeftî encax bi beşdariya gel, sazî 
û rêxistinên civakî yên demokratîk 
pêkan e. Naxwe her karê ku bê 
kirin heke ji vê tevlîbûnê bê par be 
mirov nikare behsa serkeftinê bike. 
Bi taybetî jî civakên ku têkoşîna 
azadiyê didin pêwîst e bi her awayî 
di demokrasiyê de baldar û bi biryar 
tev bigerin. Di vir de jî dema em 
bala xwe didinê girîngiya meclisan 
a ji bo civakê û bi rêveberiyeke 
demokratîk bi her awayî xwe dide 
der. 
Bi taybetî pêdivî û pêwistiyên civakê 
di meclisên gel de tên tesbîtkirin û li 
gorî wê biryar dertê. Ev ji bo civakê 
mekanîzmayekek girîng e.  Ji lewre 
jî meclisên gel cihê nîqaş, pêşniyar, 
biryar û çareseriya pirskirêkan e. Bi 
awayekî zelal divê bi erêkirina gel 
biryar bê girtin û çareserî pêş bikeve. 
Heke di çarçoveya demokrasiyê de 
bi gel re çareseriyek pêş bikeve dê 
pêşektinên girîng bi dest bikeve. Ev 
jî ji bo civakeke demokratîk gelekî 
bi nirx e.

Navenda Nûçeyan/Qamişlo

Birûc Resûl/Qamişlo

Gava mirov li Rojê dinêre, bi taybetî 
di werza biharê de weke bandoreke 
destpêkê germahî û ronahî tê bîra 
mirov. Roj di dîroka mirovatiyê de pir 
xwedî cihekê taybet e. Her wiha ew 
olên cuda ên cîhanê sembolên wek 
çav û agir bikartanîn, ev dihat wate-
ya ku agir û çav enerjî û hêza xwe ji 
rojê digrin. Bi wateyekê din çav û agir 
teysandina enerjî, tîrêj û germahiya 
rojê bi xwe ye. 
Ne şaş e mirov li ser girîngiya derûnî 
û ruhî ya rojê rawest e. Hê şênbertir 
dikare bi van xalan ve bê pênasekirin:
 
1-Jiyan û zindîbûna mirovan: 

Roj çavkaniya jiyan û zindîbûnê ye. 
Çavkaniya ku enerjiyê li ser rûyê erdê 
belav dike. Ji ber ku ronahî û germai-
hiya ji bo hebûnê ya pêwîst belav dike. 
Gelo em niha çawa jiyanê nas dikin. 
Bê hebûna rojê jiyan nedigihişt wê 
rewş û rastiya ku em niha nas dikin. 

Di dîroka mirovatiyê de roj weke sem-
boleke zindîbûn, mezinbûn, nûbûn û 
veguherînê dihat naskirin.  

2-Hêza xwedayî û ronakiyê ye:

Di gelek bawerî û olan de roj wek 
semboleke xwedayî dihat dîtin. Weke 
hêza ronahî û vejînê dihat dîtin. Di 
heman demê de wateya ronahiya rastî, 
heq û hikmetê temsîl dike. Ji destpêka 
şaristaniyê ve, li gorî baweriya miro-
van, derketina rojê tarîtiyê radike û 
tirsê bi dawî dike. Bi qasî roj cîhana 
madî ronî dike ewqasî jî cihana ruhî 
ronî dike. 

3- Roj sembola dilşadî û hêviyê ye: 

Mirov her dem rojê wek çavkaniya 
hêvî, dilşadî, kêfxweşî û enerjiyê 
dibîne. Germahî û tîrêjên wê kêfxweşî 
û aramiyê ji bo jiyanê tînin. Eger mirov 
hê kûrtir lê bênêre, sembola zelalî, 
hêzbuyîn, ji aliyê fîzîkî û ruhî ve dîtina 

her tiştî bi zelalî ye. 
4-Enerjiya ruhî: 

Di serdema pêşî ya dîroka mirovatiyê 
de, mirov bawer dikirin ku enerjiya 
rojê bandareke mezin li ser tendurus-
tiya mirovan dikir. Roj bi xwe şîfayê 
tine, guherîn û zindîbûnê diafrîne. Wê 
demê dihat bawer kirin ku Roj ronahî 
û vejîna ruh bi hêzî dike
. 
5-Hebûna bilind û ronakiyê ye: 

Di felsefeya insanan de, roj ronakî, 
hikmet û hebûna bilind temsîl dike. 
Siya nezanî û tirs ji aliyê mecazî ve 
ji holê radike. Riya lêgerîna ber bi 
zindîbûn û bilindbûna ruh ve vedike.
 
6- Hêz û enerjiyek bilind e: 

Roj sembola ruhî ya jiyanê ye, lê di 
heman demê de enerjî û hêza pozetîf 
û dîtina berfireh a ji jiyanê re çêdike. 
Cîhana me ronî dike, jiyanê diparêze 

pargala avaker ya jiyanî diparêze. 
Mirov di ronahiya rojê de, ronahiya 
xwedayî didît, şiyarbûna ruh û çavkani-
ya enerjiya gerdûnî ye. Di warê felsefî 
de girêdaneke pir bi hêz bi ronahî û 
lêgerîna heqîqetê heye. Girêdana bi 
armanc û bi evîna ronahiyê ve hê bi 
heybet û bilind xwe ifade dike. 
Lêgerîna rastiyê girêdana hebûna 
made û ruh bi hev e pênase dike. 
Pirsên ku Meteryalîzma pozevîtîst û 
mîtafîzîka îdiyalîst nikaribûn bersiva 
wan peyda bikin, bi ronahiya heqîqetê, 
felsefa kuantum bersivan jê re peyda 
dike. Girêdana ruh bi hebûna madî 
ve ewqasî kûr û bi hêz e, êdî tewriyên 
berê jê re nabin bersiv. Ji vê rastiyê 
encameke wisa derdikeve pêşberî 
me, pîroziya rojê ne tenê îfadeyek 
astronomîk e (Stêrnasiyê), lê belê 
bi lêgerîna rastî û ronahiyê dikare 
pênase bikin. 
Mirov di xwezaya xwe de ji aliyê 
fîzîkî, hem jî ji aliyê derûn û ruhî ve 
ji tarîtiyê ditirse. Ji aliyê fîzîkî ve mirov 

ji xeteriyên di şevan derdikevin ditirse, 
ji aliyekê din ve mirov ji pêşerojên 
nediyar û sirin sergirtî di hiş û raman 
de ditirse. Ji ber vê sedemê  mirovên 
destpêka mirovatiyê, di navbera  rojê 
weke gerestêrek û roj wek ronahiya 
fikir û ramanê de girêdaneke pîroz 
avakirine.  
Heta dema nêzîk dema em zaroktiya 
xwe bînin bîra xwe, li gelek deveran 
sonda xwe bi rojê dikirin, wek mînak 
digotin “ Bi wê rojê filan tişt weha ye. 
Eger roj nebe digotin bi wê çira an 
wê lempeyê.” Sond didan. Pîroziya 
ronahî û heqîqeta li ba gelê kurd çiqas 
kûr e îfade dike. 

54 POLÎTÎKA ROJEV

Zekî Bedran 
Dê li Bakur û Rojhilatê Sûriyê 
hilbijartinên şaredariyan bên kirin. 
Hilbijartin di Hezîranê de ne. Demek 
pir kêm ma, piştî du hefteyan dê gel 
biçe ser sindoqan. Ev demeke saziyên 
rêveberiya xweser, derdorên têkildar û 
partî goftûgo û amedekariyan dikin. Hat 
ragihandin ku amedekarî temam bûne, 
bernamzetan serîlêdan kiriye û dê kam-
panyaya hilbijartinan destpê bike. Di 
rewşa heyî de li gel kêmaniyan merc ji 
hilbijartinan re guncaw e. Lê pêwîste bê 
zanîn ku rewş ne weke tê dîtin e. 
Xweserî û rêveberiyên demokratîk ên li 
Bakur û Rojhilatê Sûriyê hatine avakirin 
ji aliyê tu dewletan ve nayên nasîn. Ew 
bixwe ne dewlet e û îdaya wê ya bibe 
dewlet tune ye. Armanca wê ewe ku 
di nava axa Sûriyê de bimîne û rejîmê 
demokratîk bike. Ev daxwazeke ku 
pêkhatina wê hem pir hêsan e hem jî pir 
zehmet e. Ji bo welatekî ku kevneşopi-
ya wê ya demokrasiyê heyî ne pirsgirêk 
e, dê pir bi hêsanî pêk were û lihevki-
rin çêbibin. Lê li welatekî weke Sûriyê 

erêkirin û çareserî pir zehmet e. Ji ber ku 
li Sûriyê pergala yekpartîtiyê heye. Ne 
girînge ku ji sedî çiqasî gel biçe ser sin-
doqan. Her çawa be dê namzetên Bassê 
bi dengek nêzî ji sedî sed bê hilbijartin!
Hêzên ku dixwazin rêveberiya xweser ji 
holê rakin jî bi awayek aktîf li ser kar in. 
Tirkiyê rêveberiya xweser dijmin îlan ki-
riye. Herêmên Efrîn, Serêkaniyê û Girê 
Spî dagir kiriye. Herêmên ku dagir neki-
riye jî di bin êrişan de dihêle. Ji bo hilwe-
şandina rêveberiya xweser û tunekirina 
Kurdan di nava lêgerîn û amedekariyên 
piralî de ye. Xwerêvebirina Kurdan, di vî 
alî de qezenckirina sergûzeştan ji xwe re 
weke gef û xeterî dibînin. Ji ber vê DAIŞ 
jî di nav de bi tevahî hêzên tarî re tifaqan 
çêdike. Hewl dide Ereban bikişkişîne, 
nakokiya Kurd û Ereb derbixe û yekîtiya 
wan xirab bike. Bi kurtayî dewleta Tirk 
hewl dide di vê pêvajoyê de çiqas xirabî 
hebe birêxistin bike û bixe dewrê.  
Di aliyê hikumeta Şamê de jî rewş ne 
cuda ye. Ew jî ji bo mayîndenebûna 
rêveberiya xweser, hilweşîn û serneke-

tina wê hewl didin. Li Sûriyê avabûna 
alternatîf û çandek demokratîk ji xwe 
re weke gef û xeterî dibînin. Li şûna 
ku lêgerînên demokratîk ên rêveberiya 
xweser binirxîne û welat komî ser hev 
bike, hewl dide wext qezenç bike û 
rêveberiya xweser tune bike. Ji ber ku bi 
mejiyê dewletê difikirin tucaran avabûn 
û alternatîfek ji derveyî dewleta navendî 
napejirînin. Makezagonek nû, Sûriyeyek 
demokratîk weke dawiya desthilata xwe 
dibînin. Herkes baş dizane ku eger hêza 
hikumeta Şamê têrê bike tucaran nahêle 
hilbijartinek bi vî awayî pêk bê, dê de-
mildest polîs û artêşê bixe dewrê. 
Ji derveyî van astengî û xeteriyan, hinek 
mijarên din ên ji bo hilbijartinê pêwîste 
baldarbin hene. Ji ber ku li Sûriyê 
hilbijartinên serbest nehatine kirin, di gel 
de kevneşopiyek demokratîk û fêrbûnek 
çênebûye. Di dema yekpartîtiyê de 
rikberî û xebatên zindî yên hilbijartinê 
çênebûne. Çawa be dê namzetê Bassê 
qezenç bike. Ev mîsoger bû. Wê demê 
kelecana hilbijartinê çênabe û kampan-
ya lewaz derbas dibe. Di welatekî wiha 
de û civaka bi şer re belav bûyî hilbijar-
tin çêkirin, bi serê xwe şoreşek e. Heta 
dawî gavek wêrek e. Ji beriya hertiştî 
pêwîste gelên Bakur û Rojhilatê Sûriyê 
vê têbigihin. 
Her çendî rêveberiya xweser ji aliyê 

dewletan ve neyê nasîn jî divê bê 
zanîn ku gavên diavêje û pêvajoya 
siyasî ya destpêkiriye dê tevahî Sûriyê 
û Rojhilata Navîn bandor bike. Qasî 
nan û av pêwîstiya Rojhilata Navîn 
bi demokrasiyê heye. Di rewşa heyî 
de hêzek din a avabûna demokrasiyê 
esas digire tune ye. Ji ber rêveberiyên 
despotîk gelên Rojhilata Navîn nikarin 
henaseyekî bigirin. Şerê Israîl-Filistînê, 
pevçûn û şerên bê dawî, derketina 
çeteyên weke DAIŞ’ê ji ber nebûna 
demokrasiyê ne. Ji ber wê jî pêşeroja 
Rojhilata Navîn vebijêrkên demokratîk 
in. Rêveberiya xweser jî herçendî dilni-
zim jî be pêşengiya vê dike, danehev û 
sergûzeştan ava dike. 
Di hilbijartinan de nîşaneya herî girîng 
a rewabûnê beşdariya gel e. Bêguman 
pir girînge ku hilbijartin di mercên adil, 
wekhev û serbest de pêk bên. Pêwîste 
di derdorek demokratîk de amedekarî 
û kampanyaya hilbijartinê bê meşan-
din. Gotin di cih de be, pêwîste welat 
veguhere cihê cejnê. Pêwîste di şahi-
yek demokrasiyê de kampanya bê me-
şadin. Jİ bo vê jî pêwîste tevahî partî, 
bernamzet, sazî û hemwelatî di rewşek 
seferberiyê de bixebitin û gel biçe ser 
sindoqan. Beşdariya gel çiqas zêde be, 
asta nûnertiyê û rewabûn jî dê ewqas 
xurt be. 

Pêwîste hilbijartin veguherin 
şahiya demokrasiyê

Girîng e nêzîkatiya Rêber Apo ya li ol û 
baweriyan baş bê fêhmkirin...(2)

Rastiya pîroziya Rojê di şaristiyên mirovatiyê de…(1)

Rêbertiya Konfederalîzma Demokratîk, 
di parêznameyên xwe de ol hîn ber-
fireh û kûrtir nirxandiye. Dîsa em ji 
parêznameyên Rêbertî dizanin ku ew 
çiqas girîngiyê dide nasandina mirov 
û civakê. Rêbertî bi daneyên zanistî 
tespîtên kûr kiriye ku mirov hebûneke 
metafîzîk e. Yên ku bi fikra olî li jiyanê 
dinêrin, taybetmendiyên exlaqî yên 
civakî hîn baştir dîtine û tevger kirine. 
Bi vî rengî xwe spartine exlaq. Tevgera 
wan a bi vê zanebûnê, bûye sedem 
ku di civakê de ol û exlaq mîna hev 
bibînin.
Rêber Apo ol weke nirxekî girîng ê 
avakirina civaka demokratîk dibîne. Bi 
vê nêzîkatiya xwe, ya yekem ol ji “fikrên 
zanistî” yên ku cih û girîngiya ol a di 
nava civakê de înkar dike, cuda dinirxîne 
û ya duyem jî çanda ol û baweriyê ji 
mêtingerên olperest rizgar dike.
Êzidîtî, Elewîtiya Rêya Heq û Yarsan-
Kakaîtî di dîroka gelê Kurd de xwedî 
cih û nirxên girîng e, lewma jî Rêber 
Apo van baweriyan girîng dibîne. Dix-
waze li ser nirxên kok ên vê bawerî û 
çandê xwe li gorî krîterên demokratîk a 
serdemê, ji nû ve ava bike. Pêşniyar dike 
ku gelê Kurd îbadet û îdadetxaneyan 
weke navendên perwerdeya zanista 
civakê jî binirxînin.
Ji ber pirsgirêkên çînî û zayendî yên ku 
çavkaniya xwe hem ji ber piraniya nifûsê 
hem jî ji oldariya Îslamê ya desthilatdar 
digire, Îslam hîn zêdetir piralî nirxandiye. 
Rexne û pêşniyarên wî yên çareseriyê 
jî, hîn kûrtir in. Rêber Apo şîroveya 
xwe û pêşniyara xwe ya çareseriyê 
ya li hemberî oldariya desthilatdariyê 
weke ‘Îslama Demokratîk, Îslama Çandî’ 
pênase kiriye, carnan weke ‘Îslama 
Medîneyê, Îslama Ehlîbeyt’ jî pênase 
kiriye. Bi analîz û nirxandinên xwe yên di 
bin van sernavan de, şîroveyeke felsefî 
ya nû pêş xistiye. Dema ku em li nave-
roka van ferasetan binêrin, cudahiya di 
navbera nêrîna paradîgmaya Rêbertî 

ya li ser ol û nêrîna desthilatdariyê de 
pir eşkere tê dîtin. Mînak dema dibêje 
Îslama çandî, qala îslamtiya ku Îslama 
desthilatdar li ser civakê ferz kiriye 
dike, dema dibêje Îslama ehlîbeyt qala 
Îslamtiya desthilatdariya Îranê dike. 
Mîna Stalîn yan jî Kastor ku her tiştê ku 
ji sosyalîzmê fêm dikirin, nediecibandin.
Nirxandinên Rêbertî yên li ser ol û 
baweriyê beriya her tiştî xwe dispêre 
felsefeya civaka azad û demokratîk. 
Ol berê di rêwîtiya heqîqetê ya mirov 
de xwedî rola muşrît bû û îro jî weke 
yek ji rêbazên fikrî yên tevkariyê li 
rêwîtiya heqîqetê bike, qebûl kiriye. 
Ola ku serwer jê bawer dikin û ola ku 
gel an jî civaka demokratîk jê bawer 
dike ji hev cihê kir û hem têkiliya exlaqî 
ya baweriyê hem jî rêya rizgarkirina 
nirxên olî ji sextekaran nîşan da. Bi vî 
rengî têkiliya ol û civakê li gorî pîvanên 
ilmê sosyalîzmê yanî zanista civakî 
danî, hêzên çep û sosyalîst ji xitiman-
dineke mezin rizgar kir û sosyalîzma 
demokratîk xurt kir.
Nêzîkatiya bawerî û olê ya Rêbertî li 
ser têkoşînên polîtîk û pêşketina wan 
xwedî bandoreke çareseriyê ye. Her 
wiha xwedî wê hêzê ye ku di her kêliyê 
de civakê demokratîk dike, faşîzma 

ku xwe ji olperestiyê xwedî dike as-
teng dike, faşîzmê têk dibe. Ji bo ev 
taybetmendî bê fêhmkirin divê mirov 
bi taybetî bala xwe bidin ser faşîzma 
senteya Tirk Îslamê û têkoşîna PKK’ê 
ya li hemberî cîhadîstên selefî yên mîna 
DAÎŞ’ê ku faşîstên olperest ên Tirk tifaq 
pê re kirin. Yanî Rêberê me di mijara ol 
û baweriyan de ne tenê xwedî analîzên 
îdeolojîk û teorîk e. Di heman demê 
de aliyên xwe yên taktîka têkoşînê ya 
li dijî êrîşên faşîst ên olperest jî hene.
Her kes pê zane ku weke PKK û 
KCK nêzî bîst sal in em li hemberî 
olperestiya faşîst a bi navê senteza 
Tirk Îslamê û zêdeyî deh sal in jî li 
hemberî hevalbendên wê cîhadîstên 
selefî têdikoşin. Senteza Tirk Îslamê 
şîroveya komkujî, kujer û herî derewîn 
a Îslama desthilatdar e. Me sextekariya 
vê şîroveyê, rastiya wê ya ku olê dike 
amûrek ji belavbûna emperyalîst, herî 
dawî di şerê Hamas-Îsraîlê de di serî 
de di kesayetiya Erdogan de di nava 
neteweperestên olperest ên kadroyên 
şerê taybet ên Tirk de dît. Netewe-
perest û olperestên Tirk mikur hatin 
ku ew ji Îslama ‘hamaset ji Fîlîstîn û 
Hamasê re, sotemenî ji artêşa Îsraîlê 
re’ bawer dikin. Olperestiya senteza 

Tirk Îslamê olperestiya berjewendi-
yan e. Ji xwe li gorî Tirkperestan ol 
eger bi xwe re dagirkerî û xenîmetê 
tîne hingî ol e. Hin Kurd jî hene ku vê 
olperestiyê bi kar tînin. Olperestên 
Kurd bi qasî olperestên Tirk xetere 
ne. Tirk hînî dewlet û rêvebirinê bûne, 
olperestên Kurd jî hîn bûne ku bibin 
leşkerên wan. Mînak, Erdogan ji ber 
ku dewletê bi rê ve dibe bersivê dide 
lojîstîka artêşa Îsraîlê û pere qezenç 
dike, Hudapar jî Kurdan li Amedê kom 
dike û ji bo ‘Hamasê’ dirûşman bi wan 
dide avêtin; Kurdan dide ber girî û 
pereyan jê kom dike. Feraseteke bi 
heman rengî ya olî bi PDK a Barzaniyan 
re jî heye. Têkoşîn û sekna gelê Kurd 
a li dijî senteza Tirk Îslamê, dewleta 
Erdogan-Bahçelî tevizandiye û xistiye 
nava krîzeke kûr a aborî û siyasî. Heman 
sekn û baweriyê faşîzma DAÎŞ’ê jî ji 
aliyê leşkerî ve têk biriye. Di afirandina 
vê destketiyê de nêzîkatiya Rêbertî ya li 
ol û baweriyêi bicihanîna vê nêzîkatiyê 
di polîtîkayên rojane de xwedî roleke 
mezin e. Têkoşîna gelên Ereb û Kurd 
a li Bakur û Rojhilatê Sûriyeyê li dijî 
DAÎŞ’ê û li hemberî dewleta Tirk a 
Erdogan-Bahçelî, encameke din a vê 
nêzîkatiyê ye.
Ereb, Kurd û Fars ji aliyê nifûsê ve gelên 
herî qelebalix ên herêma me ne. Her 
wiha di nava çend sed salên dawî de 
Tirk jî li vê herêmê bi cih bûne. Piraniya 
van gelan Misilman in. Bi modernîteya 
kapîtalîst re neteweperestî bû yek ji 
nexweşiyên li herêma me. Şerê Ha-
mas Îsraîlê jî dawiya dawî şerekî ji ber 
neteweperestî, oleperestî û siyaseta vê 
yekê ye. Weke ku tê zanîn li dewletên 
bi nasnameya Misilman, neteweperestî 
xwe ji olperestiyê, olperestî jî xwe ji 
neteweperestiyê xwedî dikin. Mînaka 
herî berbiçav a vê yekê jî DAÎŞ û senteza 
Tirk Îslamê ye. Her wiha di gelek mijaran 
de Şîatiya Îranê jî xwedî karaktereke bi vî 
rengî ye. Di nava van pirsgirêkên rojane 

hemûyan de nêrîna Îslama demokratîk 
a Rêber Apo nahêle ku neteweperest 
olê bi kar bîne û gelên me berde hev. 
Mînak, li Bakur û Rojhilatê Sûriyeyê 
jiyana bi hev re ya gel û baweriyan 
bi saya vê paradîgmayê ye. Dema ku 
Îslam ji amûra siyasî ya neteweperestiyê 
tê rizgarkirin, hingî di nava gelên Mi-
silman, di nava Misilman, Xiristiyan 
û Yahûdiyan de têkiliya biratiyê xurt 
dike, hişmendî û çanda jiyana bi hev 
re ya komên baweriyê xurt dike. Ba-
weriya li ser vê bingehê dibe baweriya 
kesayetên neteweya demokratîk. Ji 
xwe neteweya demokratîk ew jiyan 
e ku her kes bawerî û çanda xwe bi 
rengekî azad bijîn. Nêzîkatiya Rêber 
Apo ya li ol û baweriyan hişmendiyeke 
bi vî rengî ya demokratîk diafirîne. Ev 
hişmendî di serî de çareseriya zexta 
li dijî jinê, hemû astengiyên li pêşiya 
çareseriyên pirsgirêkên civakî ji holê 
radike.
Herî dawî, tê zanîn ku yek ji qadên 
ku Rêber Apo rexneyên xurt li 
kevneşopiyê dike, ol û bawerî ye. 
Ji ber vê yekê divê em rexneyan û 
perspektîfên çareseriyê bi baweriya 
pîvanên bingehîn ên paradîgmaya nû 
binirxînin; van pîvanan fêhm bikin, bijîn 
û welatîbûn û kadrobûyîna neteweya 
demokratîk ji xwe re bikin wezîfe. Di 
pênasekirina civaka polîtîk û exlaqî 
de, jinûve pênasekirina pîvanên ex-
laq, civak-bawerî û wijdanê yên Rêber 
Apo xwedî cihekî mezin e. Lewma heta 
ku em nêrînên rêbertî yên li ser ol û 
baaweriyê bi têrkerî fêhm nekin em ê 
nikaribin konfederalîzma demokratîk li 
Rojhilata Navîn ava bikin. Divê em ji bîr 
nekin ku nêrînên Rêber Apo yên li ser vê 
mijarê di parêznameya ji pênc bergan a 
Manîfestoya Civaka Demokratîk de ha-
tiye pêşkêşkirin. Divê em paradîgmaya 
Rêbertî bi rengekî hevgirtî bixwînin, 
fêhm bikin û bipejirînin.

Pêngava 1’ê Pûşperê,bingeha şoreşa Rojava ye!
Em wekî gelê Kurd di gel hemû 
astengî,êrîş û komployên navdewletî jî,di 
xeta Rêbertî û şehîdan de 20’mîn ser-
sala pêngava 1’ê pûşperê bi  pêngavên 
nû û biryardarîyeke ji pola ber serkeftinê 
ve dimeşin. Di serî de berxwedana 
dîrokî ya Rêbertî silav dikin û hemû 
şehîdên têkoşîna azadîyê bi bîr tînin 
û bejna xwe li ber wan ditewînin,soza 
ku me dabû Rêbertî û şehîdan di sala 
20’an a pêngavê de nû dikin.
Li Kurdistan’ê rastîya ku Rêber APO 
di destpêka sazkirina koma birdozî 
de bilêv kiribû,îro hem hatî peytan-
din û hem jî girîngîya wê ji her rojê 
zêdetir derketiye holê. Ew rastî ev e;li 
Kurdistan’ê û Rojhilata navîn bê rêxistin 
û hêza leşkerî derfeta jîyanê tune ye. Bi 
taybetî jî gava mijar dibe Kurd rastîya 
wê dijwartir dibe û di heman demê de 
jî zelaltir dibe.
Ew rastîya, ji hêla pêşengê mezin 
Xeyrî DURMUŞ’an ve jî di zîndana 
Amed’ê de hatibû ziman. Xeyrî’yan 
ev jî gotibû;”qêrîna gel ji bîr nekin! Wê 
Kurdistan bibe Vîetnam”. Xeyrî’yan 
çawa dizanî ku wê Kurdistan bibe 
Vîetnam? Di nava wan çar dîwaran 
de pêşdîtineke wiha,çi raber dike? 
Gotina dawî di serî de bêjin,bawerîyeke 
mezin ya hevalê Xeyrî bi Rêbertî û 
şoreşê dîyar dike. Her wiha ji kûrahî 
fêmkirina rewşa gelên Kurdistan’ê û 
neyarên Kurdistan’ê nîşanî me dike. jixwe 
PKK’ê di komcîvîna xwe ya duyemîn de 
xeta berxwedana Mazlûm’an,Ferhat’an 
û berxwedana Rojîya Rûmetê ya 14’ê 
Tîrmehê ya Xeyrî’yan,Kemal,Akîf û 
Elî’yan kir bingeha xeta têkoşîna riz-
garkirina Kurdistan’ê. Dewleta Tirk 
li bakur Kurd anîbûn ber tunebûnê. 
Pêngava 15’ê tebaxê bi tenê rê li ber 
tunekirina Kurdan negirt,bi wê re Kurd 
vejîn kirin û ji gelê bê parêzvan, gelekî 
ku bi xwe bi parêze afirand. Dewletên 
emperyal hema saleke piştî pêngava 
15’ê Tebaxê,di sala 1985’an de li dijî 
Tevgera Azadîyê li Almanya bi navê 

maseya PKK’ê saz kirin û ji wê rojê de 
bi hemû hêza xwe piştgirî dane Tirkîyê.
Di vir de ev pirs tê aqlê mirov;gelo çima 
dewletên Ewropa û DYA pasaport didan 
M.BERZANÎ û Mam Celal,lê li dijî PKK 
û Rêber APO maseyeke taybet saz 
bikin û bi wê yekê jî namînin, komplo 
li ser komplo bi pêş xistin? 
Ji ber ku;
1-Rêber APO;sîyaseta ku Ingilîistan 
di destpêka sedsala 20’an de li dijî 
Kurdan û gelên heremê pêşxistibû,li 
vala derdixist.
2-Rêber APO;bi têkoşîna ku pêşdixist  
peymana Lozan’ê di avêt ser sergoyê 
dîrokê û ji gelan ra rêya azadîya rasteqîn 
vedikir.
3-Rêber APO; ji Kurdê ku di xizmeta 
dagirkeran de bû,li holê rakir, kurdên 
ku li gorî berjewendîyên xwe tevbigere 
derdixist holê.
4-Rêber APO;ne li gorî sîyaseta 
sosyalîzma heyî,li gorî rastîyên dîrokî 
ya civaka rojhilata navîn yên civakî,çandî 
û dîrokî çareserî pêşdixst. Ango nedibû 
perçeyek ji baskê pergala Modernîteya 
Kapîtalîst, rêyeke din ji xwe re vedikir. 
5-Rêber APO; pişta xwe ne da tu 
hêzan,hêza gel ji xwe re esas girt û 
dîplomasîya Kurd cara ewil bi awayekî 
ku ne ji bo malbatekê,ne ji bo beşekî 
civakê,ji bo hemû gel pêşdixist. Ji 
ber kû gava mirov pişta xwe sipande 
dewletekê divê li gorî wê dewletê jî 
tevbigere. 
6-Azadîya civakê bi azadîya jin ve girêda 

û. Got;”asta azadbûna jin, asta azadîya 
civakê raber dike. Civaka ku jin tê de 
ne azad be,ew civak jî ne azad e.” 
Pergala dewletê û kapitalîzmê ku li 
ser xistina jin xwe dida jîyan kirin,bi 
felsefa Rêbertî re vale dihat derxistin.
7-Azadîya gelê Kurd bi azadîya gelên 
heremê û heta bi azadîya gelên cîhanê  
ve girê da. Ango nediket xefka pergalê 
ya netewperestîyê. Ji lewra di sala 
1996’an de bi awayekî daxwaz dikirin 
ku Rêbertî derbasî Başûr bibe û li wir 
bijî. Lê Rêbertî daxwaza wan qebûl 
nekir û di xeta azadîyê de israr kir. Ji 
bona wê jî di 6’ê Gulana 1996’an de 
hewldanek suîqastê li dijî Rêber APO 
pêkanîn.
8-Rêber APO;bi ti awayî di têkilîyên 
ku bi rêxistin û dewletên cuda re  
pêşdixist,rêxistineke Kurd,an jî de-
mokrat nedikir mijara bazarê û li dijî 
wan sîyaset nedimeşand.
9-Hêzên emperyal û di serî de Ingîlîstan 
di navbera gelan de sînor kûr û zexm 
dikirin,Rêber APO sînorên ku wan 
danîbûn bê wate kirin û di hişê kes-
civakê de ji holê radikirin.
Ji berîya hemû hêzên emperyal,bala 
dewleta Ingilîistan kişandibû û ji lewra 
jî bi pêvajoya ku “vejîn temam bû,dor 
hat rizgarkirinê, wê gavê lembeya kesk 
ji dewleta Tirk re vêxistin ku, plana 
qirkirinê ya ku di sala 1925’an de nîvço 
mabû temam bike. 
Dîtîn ku encam ne girtin, komploya 
navdewletî pêşxistin. Piştra jî dest 

avêtin nava PKK’ê û kesên ku hêvî û 
bawerîya wan ya bi gel û azadîyê nema 
bû dan alîyê xwe û xwestin ku PKK’ê 
tune bikin. Şeş meh ji bona temenê 
PKK’ê dabûn û ji xwe re digotin wê ji 
holê rakin.
Di wan rewşan de Rêbertî çawa li 
dijî tesf îyekarên salên 1980’îyan 
xeta şehîdan bingeh girt û pêngava 
15’êTebaxê pêşxist,li dijî çetetiya Fer-
had-Botan jî xeta Kemal’an û Bêrîtan’an 
weke xeta azadîyê raber kir.
Li ser banga Rêbertî;”yên girêdayî 
min bila berê xwe bidin Botan’ê” û bi 
egîdbûyîna Adil’an,Sorxwîn’an,Vîyan’an 
Reşîd’an pêngava 1’ê pûşperê hate 
pêşxistin. Heger pêngava 1’ê Pûşperê 
ya şerê gel yê şoreşgerî nehata pêşxistin 
wê çi bûba?
Wê PKK’ê bi temamî bihata tune kirin 
û bi PKK’ê re jî hêvîya gelê Kurd ya 
azadîyê tune bûba û xwîna bi deh he-
zaran keç û xortên ku canê xwe ji boyî 
azadîya gel dabûn jî vale biçûya. Wê 
derfeta ku jin tê de xwe azad bike û 
bûye mînak ji jinên cîhanê re jî bihata-
na tune kirin. Şoreşa Rojava jî pêk ne 
dihat.Ne bi tenê ev,her wiha wê Kurd bi 
temamî ji ser rûyê erdê bihatana rakirin 
û piştî sed salan wê di rûpelên dîrokê 
de wiha bihata gotin;”gelek li Mazo-
potamya dijî,zimanê wan Kurdî bû û ji 
Hûrî’yan-Gutî’yan,Mîtanî’yan,Qasîtî’yan 
û Med’an mabûn. Lê ji ber ku îxaneta 
di nava xwe de (malbata berzanî)tune 
nekirin,yekîtîya xwe ya li ser bingeha 
Netewa Demokratîk pêkneanîn, li çand 
û zimanê xwe,dîroka xwe û li gorî felsefa 
Rêberê xwe têkoşîn nedan meşandin, 
bi destê dewleta Tirk hatin tune kirin!”
Belê,bi kurtasî pêngava 1’ê Pûşperê 
em Kurd û nirxên ku hatine afirandin 
parastin,îxaneta ku bi destê Ferhad-
Botan têk bir û îro şoreşa Rojava û 
hemû destkeftîyên me kurdan li gorî 
felsefa Rêber APO bi pêşxist. Ger ku 
pêngava  1’ê Pûşperê pêknehata,şoreşa 
Rojava jî pêk nedihat.

Hîmdarê 
KNK’ê; 

Rêber Apo
Farûk Sakik

Îsal salvegera 25’an a KNK’ê bû. Ji 
bo wan min sînevîzyonek amade kir. 
Rastî hin detayan hatim. Me di her 
kêliyên avakirina yekîtiya neteweyî 
de Rêber Apo didît. Ji avakirina 
KUM’ê bigirin hetanî KNK’ê gelek 
hewldanên wê çêbûne. Di arşîvan 
de em rastî hin fotografên wî hatin. 
Bi gelek lîderên Kurdan re hevdîtin 
pêk anîne. Di van kareyên fotografan 
de jî me hewldanên wî yên yekîtiya 
neteweyî dît. Di sala 1995’an de 
heyetek ji parlementerên DEP’ê û 
hin kesayetên navdar ku li Ewrûpa 
dimînin, li Şamê Rêber Apo ziyaret 
dikin. Di vê serdanê de avakirina 
KNK’ê tê axaftin. Lê dema ku ev he-
yet vegeriya Ewrûpa di destpêkê de, 
di 12’ê Nîsana 1995’an de Parlemena 
Kurdistan a Derveyî Welat-PKDW 
ava kirin. 
Ji bo avakirina Kongreyê dest bi 
xebatan kirin. 
Di sala 1998’an de dema Rêber Apo 
li Romayê bû heyetek ji PKDW’ê çû 
serdana Rêber Apo. Divê serdanê de 
xebat hetanî kîjan radeyê hatiye ev 
hatin nîqaşkirin.
Tiştê herî balkêş jî piştî Rêber Apo 
dîl hat girtin, bi parêzerên xwe re di 
yekem hevdîtinê de tişta ku xwestî ew 
bû ku bi lez KNK’ê were avakirin bû. 
De bifikirin, mirovek dîl hatî girtin, 
yekem car e parêzer diçin cem wî û 
ew behsa rewşa xwe, parastina xwe 
nake. Di destpêkê de behsa avakiri-
na yekîtiya neteweyî dike. Rêbertî 
tiştek wiha ye. Yên kesan dike Rêber, 
ew kesê ku gelê xwe ji xwe zêdetir 
difikire. Rêber Apo kesek wisabû. Ji 
bo vê yekê jî, gel ji wî re got; Rêber 
Apo. Rêber Apo xwedî nasnameyek 
bi vî rengî bû. Lê hin kes, hin tevger 
û partî dema di xebatên KNK’ê de 
motîveya Rêber Apo dibînin, dibêjin; 
Ev saziyek neteweyî ye divê zêde 
Rêber Apo dernekeve pêş. Aliyên ku 
tevlî vê saziyê nabin û di bin sîwana 
KNK’ê de cîh nagirin jî dibêjin, ev 
sazî Rêber Apo derdixê pêş. Ev sazî 
saziya PKK’ê ye. 
Xebatên Rêber  Apo yên avakirina 
yekîtiya neteweyî ji bîr dikin. Van 
kesan hevdîtinên Rêber Apo yên bi 
serokên tevger û partiyên wan re ji 
hafîza xwe paqij kirine. Bi wan kesan 
re nîqaşên avakirina yekîtiya neteweyî 
hatine kirin bi zanebûn dernaxin pêş. 
Hin nîqaş jî di dema roja Cejna 
Zimanê Kurdî de çêbûn. Li herêma 
di bin dagirkeriya dewleta Tirk de 
ye derbas bû. Hemû sazî û tevger bi 
hatina cem hev û daxuyaniyek hevbeş 
bidana. Di vê daxuyaniyê de wê bal 
bikişandina hewldanên Rêber Apo 
yên ji bo zimanê Kurdî û azadiya wî 
bihata nivîsandin. Dîsa midaxele kirin 
gotin, di daxuyaniya Cejna Ziman de 
peyamên siyasî neyên dayin. Rêber 
Apo; ziman e, yekîtî ye, siyasî ye, 
dîrok e, pêşeng e û Kurdistan e.
Ji bo doza yek çi kar û xebat hebe, 
divê Rêber Apo jî di wê hewldanê de 
hebe. 
Rêber Apo Kurdan ji ber çerqa helan-
dina dagirkeran rizgar kir. Em îroj bi 
tenê van têgehên ku wî rizgar kirî em 
diparêzin û pêş dixin. Ji bo vê yekê jî 
di van xebatên parastin û pêş xistinê 
de teqez navê Rêber Apo derbas bibe.
Hin kes divê ku naxwazin di van 
platforman de cîh bigirin. Lê navê 
Rêber Apo wek asteng nîşandin 
bêwîjdaniye. Tu ferqek di navbera 
kiryarên dewleta dagirker û helwesta 
van kesan de tuneye. Herdû alî jî li dû 
tunekirina Abdullah Ocalan ketine.

Mistefa Rêzan

